
AURKEZPENA

Euskadin bide segurtasuna bide onetik doa. Guztion artean errepideko hilkortasun-tasa 61era jaitsi dugu, 2001ean
baino %38 gutxiago. Adierazle horrek beste herrialdeek (Erresuma Batua, Holanda, Suedia, Alemania, Estatu
Espainiarra eta Frantzia) duten postura hurbiltzen gaitu. 

Egoera hau, Eusko Jaurlaritzak, Foru Aldundiek, Udalek eta Bide Segurtasuneko Euskal Batzordeko eragileen egin
duten lanaren inguruan, gizarteak izan duen erantzunaren ondorioa da. Zure laguntzarekin orain dela lau urte
Euskadiko Bide Segurtasuneko Plan Estrategikoan jarritako helburuak lortu ditugu. Horietako lehena (hilkortasuna
%20 jaistea 2001 urteari dagokionez) soberan lortu da, %31ko jaitsierarekin. 

Gainera kopuru horiek gidarien ohituren aldaketak islatzen ditu. Adibidez, kasko eta segurtasun-uhalaren erabilpe-
na handitu da, abiaduraren batezbestekoa jaitsi da eta alkoholemia kontroletan gutxitu da positiboa ematen duten
lagunen kopurua.

Egoera hau pozgarria da eta agerkari honek 2007-2010 Euskadiko Bide Segurtasuneko Plan Estrategikoa indarrez
aurrera eramatera lagundu behar digu. Ekimen hau aurrera eramateko azken lau urteko esperientzia dugu baita tres-
na eraginkorrak ere: estrategiak, lan-mahaiak eta emaitzak neurtzeko adierazleak. Horrez gainera, agian garrantzi-
tsuena, koordinazio maila ona eta giro bikaina dugu lan honetan murgilduta gauden guztion artean.

Plan berriak bidezaintza eremuan berrikuntzak ditu, Euskadiko Trafikoa Kudeatzeko Zentroa martxan jartzea esate-
rako edota puntukako gida-baimenaren ezarpena. Horrez gainera, Udal eta agente pribatuen partehartzea handitu
nahi du.

Zaintza eta kontrol planek lanean jarraituko dute abiaduran, alkoholemia telefono mugikorren eta kasko eta segurta-
sun-uhalaren erabilera kontrolatzen, eta kanpaina horiek polizia duten udalerrietan bultzatuz.   

Errepideen arloari dagokionez, zeharbideen kudeaketa eta esperientzien trukea indartuko dira, batez ere udalerrien
artean. Trafikoaren ingeniaritzaren sustapena eta istripuak gertatzeko arrazoien ikasketa dira Ikerketa Zientifiko eta
Teknikoaren alorrean gairik azpimarragarrienak.

Hiri-mugikortasun seguruaren esparruan, ohiturak hobetzeko koordinazio eta truke kanalak sortu nahi ditugu Eusko
Jaurlaritzaren, Foru Aldundien eta Udalen artean.

Azkenik, Trafikoaren Kudeaketaren alorrean, prozedura eta jarduera-plan berriak sortu eta hobetu nahi ditu planak,
batik bat zirkulazioaren egoera aurreikusteko, bat-batean informazioa eman ahal izateko eta zirkulazio seguru eta
arinagoa errazteko.

Azken finean, asmo handiko neurrien eta ekintzen multzoa da, eta ziur nago Euskadi herrialde eredu bezala sendo-
tuko dutela trafiko seguruagoa lortzeko xedean.

Javier Balza
Barne Sailburua

1. HITZAURREA

Bide segurtasuna gure gizartearen erronkarik handienetakoa da.

Eragile ezberdinek burututako ahalegin guztiak gorabehera, trafiko istripuak oraindik gizarte-
arazo larria dira eta garatutako herrialdeetan heriotza-tasaren kausa nagusietako bat. Horregatik,
premiazko problematika bat da eta guztiok jakin behar dugu gizarte osoaren ahalegina eta kon-
promisoa eskatzen duela. Administrazioa jakitun da problematikaren larritasunaz eta EAEko
Bide Segurtasuna hobetzera bideratutako jarduera eta ekimenen sustatzaile, koordinatzaile eta
dinamizatzaile bihurtzeko konpromisoa hartu du bere gain.

Eusko Jaurlaritzaren eta Bide Segurtasuneko Batzordearen konpromisoaren abiapuntua 2003.
urtea izan zen, euskal errepideetan ezbehar-tasa murrizteko erronkarekin. Administrazioak kon-
promiso hori eragile kopuru handi bati luzatu zion eta eragile horiek sartu zituen, halaber, Bide
Segurtasuneko Plan Estrategikoa 2003-2006 delakoaren eraketan.

Bide Segurtasuneko Plan Estrategikoa 2003-2006 delakoan planteatutako erronka nagusia
2006rako EAEn trafiko istripuetan hildakoen kopurua %20 murriztea izan zen, 2001ean hilda-
koen kopuruarekin alderatuta.

Bide Segurtasuneko Plan Estrategikoak helburu hori lortu nahi izan zuen ekintzak "Ekintza
Ildoetan" egituratuz.

BSPE 2003-2006 delakoaren Ekintza Ildoak

- Bide Hezkuntza
- Bide Heziketa
- Komunikazioa eta Ekinaldiak
- Istripu osteko artapena
- Zaintza eta Kontrola
- Atontzea eta Zerbitzuak
- Zientzia eta Teknika ikerkuntza
- Informazio Sistemak

Bide Segurtasuneko Plan Estrategikoa 2003-2006 delakoa arrakasta-tresna izan da, EAEn tra-
fiko istripuetan hildakoen kopurua murrizteko helburu nagusia (%20 2006rako, 2001ean hilda-
koekin alderatuta) arrakastaz gainditzea erraztu duena, trafiko istripuetan hildakoen kopurua
%31 murriztea lortuz (144 hildako 2005ean; 2001ean 210 izan ziren).

2005ean hildakoak, 30 egunetara milioi bat biztanleko, 68 izan ziren, EAE Europan pribilegioz-
ko egoera batean kokatuz, estatuko batezbestekoaren aurretik. 

Orain arte lortutako arrakasta eragingarri bat da era adimentsu eta eraginkorrean trafiko istri-
puen aurka lanean jarraitzeko eta  trafiko gizatiarragoa, modernoagoa eta seguruagoa sortzen
jarraitzeko. Arrakastaren gakoa Bide Segurtasuneko Plan Estrategiko berri bat  diseinatzean eta
aplikatzean datza, koherentea eta ezbehar-tasa murriztera bideratua, inplikatutako eragile guz-
tien lankidetza eta konpromisoan oinarritua.

Plan Estratégico.07.euskera IPAR  9/10/07  12:11  Página 7



Bide Segurtasuneko Plan Estrategikoa 2007-2010 delakoaren konpromiso honek BSPE 2003-
2006 garatzea eta adostea ekarri zuten faktore jakin batzuk hartu behar ditu kontuan, baita Bide
Segurtasunaren esparruan sartu diren elementu berriak ere:

1.EBren xedeak: 2010erako trafiko istripuetan hildakoak %50 gutxiago izatea,
2001eko datuekin alderatuta.

2. Istripuen prebentzioaren kostea istripuek eragindako kalte pertsonal eta materialen
koste ekonomikoak baino askoz ere txikiagoa da.

3. EAEn Bide Segurtasunaren alorrean dauden eskumenen esparruak gobernuari alor
horretan neurriak garatzea errazten dio. 

4. BSPE 2003-2006 delakoaren arrakasta orokorra gorabehera, aurreko planean gara-
tu ez ziren eta Plan berrian garatu beharreko hobetzeke dauden esparruak daude
oraindik.

5. Trafiko istripuetan hildakoen problematika oraindik existitzen da eta lehentasunezko
arazoa izaten jarraitzen du.

6. Beharrezkoa da Bide Segurtasuneko Plan Estrategikoa 2003-2006 delakoaren arra-
kastari jarraipena ematea.

7. Beharrezkoa da eragile publiko eta pribatu ezberdinen arteko elkarlana, Bide
Segurtasunaren alorreko beren xede, jakintza espezializatu eta ekarpen partikula-
rrekin, ahalik eta eragile gehien sartuz eta baterako helburuak dituzten jarduerak
lerrokatuz.

8. Aurrerapen teknologikoak gehitzeak eta Trafikoa Kudeatzeko Zentroa abian jartzeak
ekintza berriak garatzea ahalbidetzen dute eta informazio trukatzea errazten dute;
horretarako garrantzitsua da helburuak eta adierazleak partekatzea.

9. Berrikuntzak eman dira legerian, trafikoarekin eta Bide Segurtasunaren ekintzekin
zerikusia dutenak, (esaterako:  Puntukako Gidabaimenaren ezarpena), eta horiek
kontuan hartu behar dira plan berriaren ekintza ildoetan.

8 8

BSPE 2003-2006 delakoaren ahaleginak 2005ean trafiko istripuetan hildakoen kopu-
rua guztira %36 murriztea lortu du, 2001ean hildakoekin alderatuta.

2.1 BIDE SEGURTASUNAREN ESPARRU KONTZEPTUALA ETA JOERAK

Bide Segurtasunaren arazoaren mundu-irismenak, munduan hildakoen arrazoietatik lehendabi-
ziko hamarren artean mantentzen denak, Osasunaren Munduko Erakundearen arabera, mundu
mailako hainbat ekintza-ebazpen eragin ditu, besteak beste:

Nazio Batuetako Biltzar Orokorraren 58/289 ebazpena, 2004ko apirilekoa, baita 
2005eko urriko A/60/L8 ebazpena ere.

WHA57 ebazpena, 2004ko maiatzaren 10ekoa, Osasunaren Munduko Erakundearen
Biltzar Orokorrarena.

Bide Segurtasuna hobetzeko estrategien ikuspuntu kontzeptualak duela 35 urte Haddon matri-
zean garatutako printzipioa mantentzen du, Bide Segurtasunaren funtsezko uneak istripuen sor-
ketan parte hartzen duten elementuekin elkartzen dituena.

Irudia: Haddon-en Bide Segurtasuneko Matrizea.

Printzipio hori zehaztasun handiagoarekin aplikatu da Bide Segurtasuneko Plan honetan eta
bereziki ekintzak bideratu behar diren "pertsonen" edo biztanleria-taldeen zehaztapenean jarri
da arreta.

Pertsonalizazioa eta ekintzen zehaztasun handiagoa beharrezkoak dira EAEn Bide
Segurtasunaren arloan dagoen aurrerapen handia dela eta. Izatez, EAEn aplikatutako politikak
hirugarren belaunaldiko politikatzat jo daitezke eta bigarren belaunaldiko politikak gainditzen
direnean aplikatzen dira, bideen erabilpenaren homogeneizatzea, ibilgailuei segurtasun ele-
mentuak gehitzea edota kontrol eta zigorrezko politika eraginkorrak zabaltzea barne hartzen
dituztenak.

��������� ����� ����������

���������

�������� �

��� � ���
���
��!��

���������	
�����
���
������
��	��
��������	
�������

����	
����	����
�����	�����	���

����������
��������
���������	�
����
��������

�����	
�������

�
����

�������	
���
������
�������
��������

�	��� �����
!�������
��	��
��������	�
�������
��	�����

�������
�������
"��������
�������
"�
�����
����	������
�����	��

"���
��
�������	
�����	��
���
��������
#
������
 ���
$� ���	��������

������
���	���
������

�
��������
��	����������
���	������

Plan Estratégico.07.euskera IPAR  9/10/07  12:11  Página 11



12 12

Aldi honetan, izatez, eta aurreko aldian lortutako aurrerapenei esker, ahaleginek burututako
ekintzak errentagarri bihurtu eta oraindik gutxi ustiatutako alorrak hartzen dituzten hobekuntza-
puntuak bilatu behar dituzte, adibidez, Hiriko Bide Segurtasuna edo teknologia berrien erabilpena.

Nabarmendu behar da mundu mailan Bide Segurtasunaren beste joera bat kalte pertsonal txi-
kiagoak bilatzeari buruzkoa dela, ez istripu-tasa murriztea; adierazle hori murriztea oso zaila da
gure errepideetan geroz eta ibilgailu gehiago dauden neurrian, batez beste kilometro gehiago
egiten diren neurrian eta gidarien aniztasuna kontuan hartuta.

Era berean, Bide Segurtasunaren azken joerak Bide Segurtasunaren diseinatzaile eta kudea-
tzailearen eginkizunean biltzen dira, ez soilik erabiltzaile/gidariaren esparruan, hasiera batean
ahaleginak horiengan bildu diren arren. Zentzu horretan, Bide Segurtasunaren Plan
Estrategikoak Eusko Jaurlaritzak gai horretan duen konpromisoa erakusten du.

2.2  BIDE SEGURTASUNAREN DATUAK

Bide Segurtasunaren datuen analisi honen bitartez ingurune hurbilean Bide Segurtasunaren
egoera zein den erakutsi nahi da larrienak diren problematikei dagozkien datuen bilakaera
aztertuz, hausnarketa orientatzeko helburuarekin eta Bide Segurtasuneko Plan Estrategikoa
2007-2010 delakoan burutu beharreko jarduera zehaztu eta horiei lehenetsi ahal izateko.

2.2.1 Ezbehar- eta istripu-tasen bilakaera

Azken urteotan pixkanaka ezbehar- eta istripu-tasak murriztu izanak, argi erakusten du istripu
asko saihets daitezkeela eta babes handia da EAEn Bide Segurtasuneko jarduera eta politika-
rentzat.

BSPE 2003-2006 delakoaren lorpenik esanguratsuena trafiko istripuetan eman den heriotza-
tasaren beherakada nabarmena izan da. EAEn hildakoen kopuruaren bilakaera historikoa
aztertzerakoan, ikus dezakegu heriotza-tasaren zifra absolutuetan murrizpena izan dela: 30
egunetara 210 hildako izan ziren 2001ean eta 2005ean berriz, 144, ondoko grafikoan erakus-
ten den bezala.

Iturria: Trafiko Zuzendaritzaren 2005eko jardueren memoria, eta Estatistika Zerbitzua, Eusko Jaurlaritzako Herrizaingo Saileko
Trafiko Zuzendaritza.

Ikus dezakegu ezbehar-tasaren murrizpena ia soilik hiriarteko bideetan eman dela eta beraz,
Bide Segurtasuneko Plan Estrategikoa 2007-2010 delakorako erronka bat bihurtzen da hirigu-
neetan Bide Segurtasuna handitzera zuzendutako jarduerak garatzea, hiriko bideetan heriotza-
eta istripu-tasa murriztea lortzeko.

Trafiko istripuetan ezbehar-tasa neurtzeko onarpen handiena duen ratioa "Hildakoen kopurua
milioi bat biztanleko 30 egunetara" da. Ratio hori aztertuz, ikus dezakegu, ondoko taulan era-
kusten den bezala, nabarmen egin duela behera, milioi bat biztanleko 68 hildakotan kokatuz.

Iturria: Estatistika Zerbitzua, Eusko Jaurlaritzako Trafiko Zuzendaritza.

EAEko ezbehar-tasaren murrizpen horrekin batera istripu-tasak ere nabarmen egin du behera.

EAEn istripuen kopurua murrizten joan da. 2005ean, biktimadun istripuak %6,15 murriztu dira
eta biktimarik gabeko istripuak, %2,7 aurreko urtearekin alderatuta (biktimatzat bai hildakoak
baita zauritu larriak edo arinak ere joz).

Iturria: Estatistika Zerbitzua, Eusko Jaurlaritzako Trafiko Zuzendaritza.

2.2.2  Istripuen biktimak adinaren arabera

Istripuen ondorioz hildako biktima gehien biltzen dituen adin multzoa gazteen kolektiboa da eta
adina gehituz joan ahala milioi bat biztanleko heriotza-tasa murriztuz doa.

- Milioi bat biztanleko heriotza-tasaren bilakaera adin tarte bakoitzerako ondoko grafi-
koan ikus daiteke:

Iturria: Estatistika Zerbitzua, Eusko Jaurlaritzako Trafiko Zuzendaritza.

- Milioi bat biztanleko istripu-tasaren bilakaera adin tarte bakoitzerako ondoko grafi-
koan ikus daiteke:

Iturria: Estatistika Zerbitzua, Eusko Jaurlaritzako Trafiko Zuzendaritza.

Adin tarte bakoitzerako trafiko istripuetako biktimak aztertzen baditugu, nabarmentzekoa da 18
urtetik beherakoen kolektiboan heriotza-tasaren beherakada handia izan dela, %43, baina istri-
pu-tasaren beherakada arina izan da, kasu horretarako, erreferentzia gisa 2002. urteko datuak
izanik, izan ere, 2001 ez zen esanguratsutzat jo.

Gazteen kolektiboaren, 18 eta 34 urte bitarteko adina dutenen, heriotza- eta istripu-tasak behe-
rakada ikusgarria izan du, 2005ean istripuetan hildako eta larri zauritutako gazteen kopurua
%50 baino gehiago murriztuz, 2001ekoarekin alderatuz.

Helduen kolektiboan bi gertaera garrantzitsu aztertu dira. Batetik, trafiko istripuetan hildako larri
zauritutako helduen kopuruak guztira behera egin du, 2005ean 2001. urtearekin alderatuta hil-
dakoen kopurua %37 murriztuz eta larri zauritutakoena, berriz, %29. bestetik, beharrezkoa da
aipatzea BSPE 2003-2006 indarrean egon den aldian gehitu egin dela ibilgailuek harrapatuta-
ko 55 urtetik gorako pertsonen kopurua, guztira 57 izanik (hildakoak eta larri zaurituak),
2006rako dagoen helburutik urrun oraindik, 47.

Zentzu horretan aipatu behar da aurreko planean, BSPE 2003-2006 delakoan burututako aha-
leginak emaitza onak izan dituela eta horren erakusgarri da heriotza-tasan erregistratutako bila-
kaera, gazteen kolektiboaren heriotza-tasaren murrizpena nabarmenduz.

Dena den eta hobekuntza hori alde batera utzita, beharrezkoa da hildako gehien biltzen dituz-
ten adin multzoei zuzendutako jarduerak azpimarratzea, biktima kopurua murriztea lortzeko hel-
buruarekin.

2.2.3 Segurtasun gailuak

Segurtasun gailuen erabilpenaren gehitzea, bereziki segurtasun uhalarena, izan da Bide
Segurtasuneko Plan Estrategikoa 2003-2006 delakoaren lorpen garrantzitsuenetako bat, trafiko
istripuetan heriotzak saihesterakoan duen oihartzunarengatik.

Bide Segurtasuneko Plan Estrategikoa 2003-2006 delakoan zehar trafiko istripuetan uhalaren
eta bestelako segurtasun gailuen erabilpena 2006an %65 izan zedin lortzeko erronka plantea-
tu zen; helburu hori "biktimadun trafiko istripuetan uhalaren erabilpenaren ehunekoa" adieraz-
learen bitartez neurtzen badugu, 2005eko zifrak 2001ekoarekin alderatuz hobekuntza nabarme-
na erakusten du. 

16 16

Plan Estratégico.07.euskera IPAR  9/10/07  12:11  Página 16



Iturria: Estatistika Zerbitzua, Eusko Jaurlaritzako Trafiko Zuzendaritza.

Segurtasun elementu horiei dagokienez azpimarratzekoa da kaskoaren erabilera %85eko era-
bilpen mailan dagoela, eta beraz, helburua erabilpen maila hori mantentzea litzateke.

2.2.4  Trafiko istripuetan batzen diren faktoreak

2004ko Trafiko Istripuen Estatistiken Urtekarian jasotako informazioan, ikus daiteke trafiko istri-
pu gehienetan hainbat faktore biltzen direla. 

EAEn istripu-tasaren bi arrazoi nagusiak deskuidua eta abiadura desegokia dira. Lotutako arra-
zoien %27,1 deskuiduak dira, eta %14,7, abiadura desegokia.

Faktore horiek dira gainera EAEko trafiko istripuetan gehien biltze direnak.

%30 "Bestelako faktore eragileak" izenaren pean biltzen da. Arrazoi jakin bat eman ezin zaien
istripuak dira edota arrazoi hori ez da behar besteko maiztasunarekin ematen estatistikoki esan-
guratsua izan dadin.

Azpimarratzekoa da, uste izan zitekeenaren aurka, istripu gehienetan errepidearen azalera
lehorra egon izana. 

Nabarmenena da, gertatzen diren istripu guztietatik, biktimadun istripuen proportzioak gora egi-
ten duela eguraldi ona denean eta behera egiten duela baldintza metereologikoak aurkakoak
direnean.

Iturria: 2005eko Trafiko Istripuen Estatistika Urtekaria, Eusko Jaurlaritzako Trafiko Zuzendaritza.

2.2.5 Oinezkoak harrapatzea

Azpimarratzekoa da harrapaketen ondorioen larritasuna beste istripu mota batzuekin alderatzen
baditugu (larri zauritutakoen eta hildakoen proportzio handia). 

Burututako ahaleginak eginda ere, BSPE 2003-2006 delakoan zehar ez da lortu harrapaketak
murriztea eta funtsezkoa da problematika hori murrizteko lanean jarraitzea.

Harrapaketen zifra murriztea ahalbidetzen duten jarduerak garatu ahal izateko, komenigarria da
ibilgailu eragilearen ezaugarriak ezagutzea, baita harrapaketen biktima diren kolektiboak ere.

Ibilgailu eragilearen ezaugarriak aztertuz ikus dezakegu hildako oinezkoen %78,7 ibilgailu arin
batek harrapatu zituela. Gainera, ibilgailu astunek eragindako hildakodun harrapaketen murriz-
pen esanguratsua nabarmendu da, 2004an %31,8tik 2005ean, %10,7ra pasatuz.

Iturria: 2005eko Trafiko Istripuen Estatistika Urtekaria, Eusko Jaurlaritzako Trafiko Zuzendaritza.

Harrapaketen biktimen kolektiboa aztertuz, ikus dezakegu oinezkoen harrapaketen trafiko istri-
puetan hildakoen gehiengoa 70 urtetik gorako adin tarteetan biltzen dela; adin gutxiagoko tar-
teetan berriz, askoz gehiago dira arin zauritutakoak hildakoak baino.

Iturria: Eusko Jaurlaritzako Trafiko Zuzendaritzako Estatistika Zerbitzua.

Nabarmentzekoa da 2005ean hiriarteko bideetan harrapaketen ondorioz hildakoen kopurua
arinki murriztu izana (2005ean 21, 2004an 22) baina arinki egin du gora larri zauritutakoen
kopuruak. 

49 urtetik gorako pertsonen artea harrapaketen ondorioz hildakoen edo larri zauritutakoen kopu-
ruaren datu historikoak alderatuz, murrizpena ez da esanguratsua, 2005ean guztira 145 bikti-
ma izan baitziren eta 2001ean, 165.

BSPE 2003-2006 delakoan zehar trafiko istripuetan hildakoen kopuruak beherakada ikusgarria
izan zuenez, eta hala ere harrapaketen ondorioz hildakoen kopurua ia ez da murriztu, harrapa-
keten ondorioz hildakoak 2005ean trafiko istripuetan hildakoen %14,58 dira. 

Hainbat jarduera garatu dira hildako zifra hori murrizteko eta beharrezkoa da BSPE 2007-2010
delakoan ere lehentasun gisa hartzea.

2.2.6  Istripurik gehieneko bide tarteak (TCA)

Istripurik gehieneko bide tarteen (TCA) problematika lantzen jarraitu behar den problematika bat
da. Bide sarea hobetzeko, egokitzeko eta mantentzeko neurrien bitartez. TCAren zifrak ezagu-
tzeak inplikatutako eragileen jarduerak, besteak beste, bide azpiegituraren tarte zehatz horietan
fokalizatzea ahalbidetuko du.

* 2005eko datuak behin-behineko datuak dira.
Iturria: 2005eko jardueren memoria. Eusko Jaurlaritzaren Datuak, Bide Segurtasuna.

Aurreko Planarekin alderatuta, Plan honetan TCA delakoei dagozkien adierazleak kendu dira,
kalkulatzeko metodoaren zailtasunarengatik eta adierazle horren eraginkortasun urriarengatik,
nahiz eta esparru honetan TCA horien kontrol eta jarraipen bat egingo den lehentasunarekin
esku hartu behar diren bideko puntuak zehazterakoan.

2.3  NAZIOARTEKO ALDERAKETA

EAEn Bide Segurtasunaren bilakaeraren benetako ikuspegia lortzeko beharrezkoa da istripu-
tasen egungo egoera inguruko herrialdeenarekin alderatzea. 

Europar Batasunean 1.000.000 biztanleko 30 egunetara hildakoen kopuruaren bilakaera azter-
tzen badugu, Eusko Jaurlaritzako Trafiko Zuzendaritzako Estatistika Zerbitzuaren datuetan eta
CARE zerbitzuaren bitartez Europar Batasunak argitaratutako herrialde bakoitzaren datuetan
oinarrituz, ikus dezakegu Europar Batasuneko herrialde nagusietan ezbehar-tasa murriztu egin
dela. 

* 2005eko datuak, CARE-n (European accident data base) argitaratu ez direnak, EB.
Iturria: CARE eta Eusko Jaurlaritzako Trafiko Zuzendaritzako Estatistika Zerbitzua.

Holanda, Suedia eta Erresuma Batua dira Bide Segurtasunaren alorrean EAErentzat erreferen-
tzia. Zenbakiek BSPE 2003-2006 delakoaren arrakasta islatzen dute. EAEn ezbehar tasa EBko
batezbestekoa eta Estatuko batezbestekoa baino txikiagoa izatea lortu du.

2.3.1  Europan Bide Segurtasunaren egoera gaur egun

Europar Batasunak, Bide Segurtasuneko Ekintza Programa Europarrari buruz Europako
Parlamentuak emandako Ebazpenaren bitartez, Bide Segurtasunaren alorrean funtsezkoak
diren alderdi batzuk berrikusten ditu. Ebazpen horretan begiesten da hobekuntza praktikoak tru-
katzea funtsezkoa dela, bai trafiko istripuen prebentziorako baita abiaduraren, alkoholaren kon-
trolaren eta segurtasun gailuen erabilpenaren alorrean legeria aplikatzeko ere.  

Europar Batasunak oso positibotzat jotzen du hainbat eragileren arteko elkarlana (adibidez,
e-Safety foroaren bitartez). 

Urtero, errepideetako trafiko istripuek EBn 40.000 hildako baino gehiago eragiten dituzte, eta
horrek dakarren giza-sufrimendu onartezinaz gain, 180.000 milioi euroko lotutako kostu zuzen
eta zeharkakoak eragiten dituzte, EBko NPGren %2. 

Datu horiek eta bestelakoak kontuan hartuta, Europar Batasunak praktika hobeak trukatzea
sustatzen du eta Bide Segurtasunaren arloan duen kezka adierazten du Europako
Parlamentuari igorritako proposamen eta oharren bitartez. 

2.4  BIDE SEGURTASUNEKO PLAN ESTRATEGIKOA 2003-2006 DELAKOAREN DIAG-

NOSTIKOA ETA PLAN BERRIAREN AUKERA ALORRAK

2.4.1  BSPE 2003-2006 delakoaren diagnostikoa

Bide Segurtasuneko Plan Estrategikoa 2003-2006 delakoa erreferentzia esparrua izan zen
azken lau urteotan EAEn burututako Bide Segurtasuneko jardueretarako.

Ekimen arrakastatsua izan da eta bertatik ondoko alderdi positiboak nabarmendu dira:

- BSPEren bitartez Trafiko Zuzendaritzaren geroz eta handiagoa den konpromisoa era-
kutsi da Bide Segurtasuneko Plan Estrategikoaren liderra eta sustatzailea den hei-
nean.

- Beste alderdi positibo bat Bide Segurtasuneko Batzordeko kide guztien partaidetza
eta konpromiso maila altua da.

- Ezbehar- eta istripu-tasaren beherakada ez da urte bakarreko emaitza, baizik eta
azken urteotan lortutako lorpenak finkatu egin dira, istripu-tasaren bilakaera positibo
baten gisa azalduz.

- Planaren behin-betiko finkatzea ekimen berriak eragiteko duen trakzio-efektuari
dagokionez.

- Gizartearen jokabidean eragin nabarmena duten jarduera berrien garapena, esatera-
ko, Zaintza eta Kontrolaren Plan Berezia, kontrol eta kudeaketan teknologia moder-
noak (ETKZ, radarrak, panelak, etab.) ezartzea eta informazio-tresna batzuk (web-
ak, telefonoa) berdiseinatzea. 

2.4.2  BSPE 2007-2010 garatzeko aukera alorrak

Bide Segurtasuneko Plan Estrategikoa 2003-2006 delakotik abiatuz ezbehar- eta istripu-tase-
tan aurrerapenak lortuta ere, Bide Segurtasuneko Plan Estrategikoa 2007-2010 delakoan gara-
tu behar diren hobetu daitezkeen alorrak aurkitu dira, eta horren azken helburua Europar
Batasunak adierazitako helburuarekin lerrokatuko da.

Orokorrean aurkitu diren aukera alorrak:

1. Bide Segurtasuneko ekimen eta eduki berriak gauzatzeko beharra, bereziki gutxien
garatutako ekintza ildoetan.

2. Plana hobetzea eragile berriak sartuz; Udal berriak, hiritarrak inplikatuz, eragile pri-
batuek parte hartuz.

3. Plan Estrategikoaren euskarri gisa Bide Segurtasuneko Informazio Sistemen gara-
pen aurreratua sustatzeko beharra, bereziki informazioa trukatzeari dagokionez.

4. Bide Segurtasuneko Plan Estrategikoari lotutako komunikazioak hobetzea, horren
abantaila bereizgarriak ikusgai jartzeko helburuarekin.

5. Adierazleak berrikusteko/zehazteko beharra, eredua hobetzeko helburuarekin
eskura dagoen informazioarekin eta plan berriaren eskakizunekin lerrokatuz.

6. Ekintza berriak inguruko aldaketetara egokitzeko beharra, bereziki Puntukako
Gidabaimena bezalako legeria-aldaketetara.

24 24

Bide Segurtasuneko Plan Estrategikoa 2007-2010 delakoa EAEn ezbehar- eta istripu-
tasa murrizten jarraitzea ahalbidetzen duen tresna izan behar da.

3.1  EGINKIZUNA

Eusko Jaurlaritzaren Herrizaingo Sailak gaur egungo Bide Segurtasunaren egoeraren hausnar-
keta estrategikoaren lan bat eta azterketa sakona garatu du, 2003-2006 aldian lortutako lorpe-
nak eta 2007-2010 aldirako dauden erronkak aztertuz, datozen urteetarako esparru honetan
joerak bihurtuko diren inguruko baldintzatzaileei arreta berezia eskainiz.

Hausnarketa eta azterketa prozesu horren ondorio gisa EAEko Bide Segurtasuneko Plan
Estrategikoa 2007-2010 delakoa sortu da, asmo handiko proiektua, Administrazioak gidatuta-
koa eta EAEko errepideetan ezbehar-tasa murrizten jarraitzera bideratua. Europar Batasunak
adierazitako hildakoak murrizteko azken helburuarekin lerrokatuz.

Eusko Jaurlaritzako Herrizaingo Saileko Bide Segurtasunaren alorrerako planteatzen den
Eginkizuna jarraian azaltzen dena da:

3.2  PLANAREN EGITURA

Bide Segurtasuneko Plan Estrategikoa 2007-2010 delakoa ondoko eran egituratzen da:

Lehendabizi, egungo egoeraren testuinguruaren eta diagnostikoaren kapituluak aurkeztu dira,
esparru kontzeptuala eta Bide Segurtasunean egungo joerak erakutsiz. Halaber, EAEko eta
inguru hurbileko Bide Segurtasuneko problematika nagusiei dagozkien datuen azterketa bat
burutu da.

Bigarren, 2007-2010 aldirako Eusko Jaurlaritzaren Bide Segurtasuneko Estrategia aurkeztu da,
eginkizuna, planaren egitura (kapitulu hau) eta jarduera estrategikoaren esparruak deskribatuz.

Geroago, planaren helburuak eta 2007-2010 aldian garatu beharrezko ekintza ildoak zehazten
dira. Ekintza ildo bakoitzerako ondoko alderdiak zehazten dira:

1. Ikuspegi estrategikoa: Jarduera esparru jakin batean landu behar den azken helburua.

2. Arrakastaren faktoreak: Egungo egoeraren diagnostikoan planteatutakoan oinarri-
tuz, jarduera esparrurako lorpen eta erronkarik nagusienak zehazten dira.
Arrakasta faktoretzat EAEko Bide Segurtasuneko Plan Estrategikoa 2007-2010
delakoaren jarduera esparru bakoitzean jasoko diren jarduera zehatzen diseinu,
planifikazio eta gauzatze eraginkorra bermatzea ahalbidetzen dutenak jotzen dira.

3. Jarraipen adierazleak. Bide Segurtasuneko Plan Estrategikoa 2003-2006 delakoan
egin zen bezala. Jardueren jarraipenerako aldizkako adierazleak ezarriko dira: (biz-
pahiru jarduera esparru bakoitzeko), aldizka esparru bakoitzean ematen den bila-
kaera neurtzeko erabiltzen dira.

4. Jarduera kolektibo bakoitzarentzat ekintza ildo zehatzak.

Ondorengo kapituluetan ezarpen estrategia eta Kontrol eta Jarraipenaren Eredua deskribatzen
dira, baita Bide Segurtasuneko Plan Estrategikoa 2007-2010 delakoaren esleipen ekonomikoa-
ri buruzko kapitulu labur bat ere.

3.3  JARDUERA ESTRATEGIKOAREN ESPARRUA

Bide Segurtasuneko Plan Estrategikoa 2003-2006 delakoan zortzi jarduera esparru planteatzen
ziren, lehentasunezko jarduera esparruekin bat zetozenak. Bide Segurtasuneko Plan
Estrategikoa 2007-2010 delakoan jarduera esparruak zabaltzea proposatzen da, bi erronka
berriri aurre egiteko: 

Hiriko Mugikortasun Segurua. 
Trafikoaren Kudeaketa.

Horretarako EAEn Bide Segurtasunaren alorrean 2007-2010 aldirako lehentasunezko jarduera
esparruei dagozkien hamar ekintza ildoko ikuspegia proposatzen da. Atal honetan, horietako
bakoitza definitzen da, bere testuingurua eta jarduera esparrua mugatuz, EAEko Bide
Segurtasuneko Plan Estrategikoa 2007-2010 delakoaren osotasunari koherentzia eman die-
zaion.

1. Bide Hezkuntza: Bidean portaera arduratsua eta segurua izatea pertsona baten
jokabidearen zati bat gehiago da, eta beraz, dagokion hezkuntza tratamendua
eskatzen du. Portaera hori zehazten duten balio eta jarreren gainean jardutea adin
txikienetatik hasi behar den eginkizuna da eta bizitza osoan zehar era jarraituan
egin beharrekoa. 

2. Bide Heziketa: Trafiko istripuetan giza faktoreak duen garrantzia kontuan hartuta,
gidariaren hezkuntza oso eta jarraitua, Bide Segurtasuna osatzen duten gaitasun
eta jakintza teoriko-praktikoetan oinarritua, funtsezko elementua da Puntukako
Gidabaimena indarrean sartzeari begira eta istripu-tasak saihestu eta Bide
Segurtasuna hobetzeari begira.

3. Komunikazioa eta Ekinaldiak: Bide Hezkuntza eta Irakaskuntzaren ildo berean,
komunikazio ekinaldiek eta bestelako ekintzek erabiltzailearen jokabidean eragin
nahi dute, jokabide seguruak hartzera bultzatuz. Komunikazio eta Ekinaldien ekin-
tza horien prozesuan zergatik burutzen diren, nori zuzenduak dauden, zer transmi-
titu nahi den eta nola neurtuko den bere eraginkortasuna zehaztu behar da.
Funtsezkoa da Bide Segurtasunaren Plan Estrategikoa beraren komunikazioa sus-
tatzea, baita "Trafikoa Kudeatzeko Zentroaren" informazioa garatzeko aukeraz
baliatzea ere, eta Puntukako Gidabaimena abian jarri izanari lotutako informazioa
transmititu eta bideratzea ere. 

4. Istripu osteko artapena: Istripua gertatu ondoren, leku horretara gerturatzen
diren pertsonen portaerak istriputik eratorritako ondorioak murrizten lagundu behar
du. Bidearen erabiltzailearen kontzientziazioa eta prestakuntzak, lanean ari diren
eragileak istripuaren aurrean azkar eta era koordinatuan aritzeak eta datuak era
eraginkorrean jasotzeak gunea lehenago berreskuratzen eta gertaeraren kausalita-
tearen ezagutza handiagoa izaten lagunduko dute. 

5. Zaintza eta Kontrola: Erabiltzaileek, ibilgailuek eta bideek arauak betetzen dituz-
tenaren zaintza eta eskakizuna bideko portaera arduratsua eta hiru elementu
horien eta beren inguruaren arteko elkarrekintzan segurtasun handiagoa bermatze-
ko funtsezko atalak dira.  Zigorra, hainbat formatutan, esparru honetan hobetu
beharreko tresna bat da, araudiari egokitutako portaerak lortzeko, eta beraz, segu-
rua. Garrantzitsua da halaber hirian Zaintza eta Kontrola sustatzea hainbat eragile
erantzule sartuz.

6. Atontzea eta Zerbitzuak: Hiru dira istripu-tasetan eta beren ondorioetan eragiten
duten faktoreak: ibilgailua, gidaria eta erabiltzen ari den bidea eta bere ingurunea.
Azpiegituren eremuan, bideak eraikitzerakoan, kontserbatzerakoan eta mantentze-
rakoan eta, azkenik, ustiatzerakoan eraginkortasun irizpideak hartzea funtsezkoa
da bidea erabiltzerakoan segurtasuna, arintasuna eta egonkortasuna bermatzeko.

7. Zientzia eta Teknika ikerkuntza: Bide Segurtasunean eman den aurrerakuntza
teknologikoak nazioartean garatzen diren ikerketa eta teknologiei etengabeko arre-
ta eskaintzera behartzen du, eta inguru bakoitzean hobekuntza horiek aplikatzeko
aukera balioztatzera. Bide Segurtasunak, pertsonarengan eta honi zuzendutako
neurri zuzentzaileetan mugatu ohi denak, halaber, era paraleloan bai ibilgailuari
dagokionez baita bideari dagokionez ere aurrerapenak eskatzen ditu.

8. Informazio Sistemak: Bide Segurtasunaren esparruan dagoen informazioa era
eraginkor eta osatuan jasotzeko, prozesatzeko eta eratzeko gaitasunak esparru
horretan problematika nagusiak konpontzen lagunduko duten analisi eta ikerketak
garatzen laguntzen du, eta erabakiak hartzeko prozesua errazten du.

9. Hiriko Mugikortasun Segurua: Jarduera esparru gisa udalerrietan Bide
Segurtasuna hobetzera zuzendutako ekintzak ulertuz, eragile berriak tartean sar-
tzeko eta EAEko udalerri guztien artean udal praktika hobeak partekatzeko asmoz. 

10.Trafikoaren Kudeaketa: Hasiera batean, esparru hau gailu berezien kudeaketa-
ra mugatuko da eta pixkanaka trafikoaren kudeaketaren esparruan geroz eta jar-
duera gehiago hartuko ditu. Esparru horrekin ere lortu nahi dena da istripuen diag-
nostiko kausala ezartzeko gaitasuna areagotzea, baita horiei buruz aurreikuspenak
egitekoa ere.

Bide Segurtasuneko Plan Estrategikoa 2007-2010 delakoak bere garapen maila neur-
tzea ahalbidetzen duten helburu orokor eta espezifikoak izan behar ditu. 

4.1  HELBURU NAGUSIA

Bide Segurtasuneko Plan Estrategikoa 2007-2010 delakoaren azken helburua 2003-2006
aldian zehar garatutako ahaleginekin jarraitzea da eta modu laburrean horiek dira: trafiko istri-
puak saihestea ezbehar- eta istripu-tasak ahalik eta gehien murriztuz eta Bide Segurtasuna
sustatuz, oinarrizko hiru zutabeetan jardunez, erabiltzailea, ibilgailua eta bidea.

Helburu horren kuantifikazioa 2007-2010 aldirako, Europar Batasunak 2010erako adierazten
duen azken helburuarekiko lerrokaduran oinarrituz, konpromiso hori bere gain hartu duelarik
Euskal Autonomi Erkidegoak, ondoko formulazioan jasotzen da:

Zenbakien bidez adierazi ahal izateko hildakoen zifra bat jaso ahal izango da bi adierazle oina-
rritzat hartuta:

Hildakoak milioi bat biztanleko 30 egunetara, (BSPE 2007-2010 delakoaren adie-
razle nagusia, nazioarteko mailan onartua, beste eremu geografiko batzuekin alde-
raketa bat ezartzea ahalbidetuko duena).

Trafiko istripuetan hildakoak 24 ordura (aurreko urteekin alderaketa historiko bat
garatzeko erabiltzen dena).

4.1.1  Hildakoak milioi bat biztanleko 30 egunetara

BSPE 2003-2006 delakoan planteatu zen bezala, neurketa eta alderaketa irizpideak homoge-
neizatzeko milioi bat biztanleko 30 egunetara istripuetan hildakoen kopurua erabiliko dugu.

Hildakoak 30 egunetara kontzeptuak barne hartzen du, istripuaren ondorioz unean bertan edo
istripuaz geroztik 30 eguneko epean hiltzen den pertsona oro; hogeita lau ordura hildakoen
zifrari larri zauritutako lagin adierazgarri baten benetako jarraipenetik eratortzen den zuzenketa
faktorea aplikatuz kalkulatzen da.

Helburua, milioi bat biztanleko 30 egunetara hildakoen arabera neurtuz une honetatik aurrera
erreferentzia gisa balioko duten datuak lortzen ditugu. 

Iturria: Trafiko Zuzendaritzaren 2006eko jardueren memoria, eta Estatistika Zerbitzua, Eusko Jaurlaritzako Herrizaingo Saileko Tra-

fiko Zuzendaritza.

Dena den, EAEn trafiko istripuetan hildakoen kopurua 2010. urterako %50 murriztearen helbu-
rua (2001. urteko balioari dagokionez), Europar Batasunak adierazitakoarekin lerrokatzen da,
hau da, 2001eko zifrarekin alderatuta, 2010erako trafiko istripuen biktima kopurua %50 murriz-
tea.

4.1.2  Trafiko istripuetan hildakoak 24 ordura

24 ordura hildakoak kontzeptuak barne hartzen du, istripuaren ondorioz, unean bertan edo
hurrengo 24 orduren buruan hiltzen den pertsona oro.

Grafikoak EAEn 1995-2010 urteen artean trafiko istripuan hiriarteko bidean 24 ordura hildakoen
kopuruaren bilakaera erakusten du eta, adierazitako helburuaren arabera, EAEko Bide
Segurtasuneko Plan Estrategikoa 2007-2010 delakoaren etorkizunerako aurreikuspena.

Ikus daiteke, BSPE 2003-2006 delakoari esker nabarmen murriztu dela trafiko istripuetan
24 ordura hildakoen kopurua eta 2010erako planteatutako helburua lor daitekeen helburua da.

Iturria: Trafiko Zuzendaritzaren 2006eko jardueren memoria, eta Estatistika Zerbitzua, Eusko Jaurlaritzako Herrizaingo Saileko
Trafiko Zuzendaritza.

Planak gure inguruko bestelako Bide Segurtasuneko planekin lerrokatutako helburuak ditu:

Iturria: Zirkulazioak eragindako traumatismoen prebentzioari buruzko munduko txostena, OME.

4.2  HELBURU ESPEZIFIKOAK

EAEko Bide Segurtasuneko Plana 2007-2010 delakoaren Helburu Orokorra, lehen aipatu dena,
kuantifikagarriak diren Helburu Espezifikoen taula batean gauzatzen da, EAEn Bide
Segurtasunaren arloan dauden problematika nagusiak jasotzen dituena eta Europako helbu-
ruekin lerrokatuta dagoena.

Helburu espezifiko horiek Bide Segurtasunaren euskarri diren oinarrizko hiru zutabeen arabera
antolatzen dira: Erabiltzailea, Ibilgailua eta Bidea.

Helburuen betetze mailaren urteko balorazioan era berean Bide Segurtasunean eragina duten
testuinguruko beste faktore batzuen analisia burutuko da. Faktoreen artean eta ibilgailuari dago-
kionez kontuan hartuko dira ibilgailuaren segurtasunari buruzko adierazleak, esaterako:

EAEko ibilgailuen batezbesteko antzinatasuna (ibilgailuen ehunekoa < 10 urte).

IAT betetzearen ehunekoa, lehendabizikoz gainditu behar duten ibilgailuen kasuan.

IATren lehendabiziko ikerketetan ukatzeen ehunekoa.

* 2006ko ekitaldian zehar helburu hori egungo egoeraren datuen eta datu historikoen jakintzan
oinarrituta kuantifikatzea ahalbidetzen duen analisi bat burutuko da, hala ere, %50eko murriz-
pen bat proposatzen da 2001eko balioarekin alderatuz EAEn hildakoen kopuruaren %50eko
murrizpenaren helburu orokorrarekin lerrokatzeko xedearekin.

* Azken urteetako emaitzak ikusita, non biktimadun istripuetan parte hartzen duten ibilgailu astu-
nen kopurua handitu egin dela antzematen den, 2010erako ezarritako helburuak, egungo joe-
ran aldaketa bat lortzeko, ahalegin handia eskatzen du.

* 2010erako ezarritako helburuak Europa mailako 1/20 helburuarekin (kontrol bat hogei gidari-
ko) lerrokatzea dakar.

** Beharrezkoa da Auzitegiko Medikuntzako Euskal Erakundearen lankidetza. 2006ko ekitaldian
zehar egungo egoeraren datuen eta datu historikoen jakintzan oinarrituta helburu hau kuantifi-
katzea ahalbidetzen duen analisi bat burutuko da.

* 2006ko ekitaldian zehar EAEko errepideetan egokitze teknikoa eta abiaduraren analisia buru-
tuko dira, egungo egoeraren datuen eta datu historikoen jakintzan oinarrituta helburu hau kuan-
tifikatzea ahalbidetuko dutenak.

* Gaur egun kaskoaren erabilpena %85 baino altuagoa da eta esperientziak erakusten duenez
erabilpen maila horiek nekez gaindi daitezkeela, esparru horretan hobekuntza mugatua da.

3939

��	 � �� � ��	 
 � � � � 	 
 
� � �	

����
������
�
������
 ��������

8�	 � �� �� �� ���� 
 � 
 � � �� � � �� �
�������	��
 ���
���	�����	
����	
�
��������	
 ���	����
 ��������

*+2. %020 *(2' *%20 %.2) �)/2')3

:

&(+&

����! ��

���	�	��� "���
$((7
�
$(&( $((& $(($ $((' $(() $((*
��!�����
$((&
�$((* $(&(
����%

$(&(
����%
2 ����0���� �

����! ��

�3(8

"���� ���	
 �������
 ����������	
�������	
���
����	���	
���	����
��������
 :����������
 
������	;

���� ���	
����������	
�	�����������
������	�	
���	��	

$���������
 
������	
 ���������	
�������
���
�����	
�������	
��������
����	����
���	��
��	
���	����
��������
 ����������
 
������	
���	��
���
 �	�����������
 �������
�������
�������	��

$�����

������	
����� �����
���
 ����������	
������
���

�������

 � � � � � � � � � 
 � � � � � � � � 	
���
����	���	
���	����
��������2
��� ���
 
������	
 
��� � ���	
 ����������
 ���
 ����� ������	
��������	
���	��	=

)%2+/

.&2&

)*2(/

)/2&

)(2)+

+)2(

)02)/

(*2%

+'2(*

((2%

**2*.3

/'2.(3

)(8 *.+$

3-+.
��� ���� �
���� �

���	�	��� "���
$((7
�
$(&( $((& $(($ $((' $(() $((*
��!�����
$((&
�$((* $(&(
����%

$(&(
����%
2 ����0���� �

��� ���� �
���� �

.(8

'(8(/2(0 &%2'+ /02)& &'2%( &(2.( */2+/3 ..+((

Plan Estratégico.07.euskera IPAR  9/10/07  12:12  Página 39



*2005. urtearekin alderatuz, kolektibo bakoitzerako (Adingabeak, Nerabe-gazteak eta Helduak)
erabilitako biztanleria-datuak 2004ko biztanleria urte horretako eta hurrengoetako hazkuntza-
batezbestekoaren proiekzioan oinarrituz estrapolatuz ezarri dira.

** Kolektibo horri dagokionez eta kontuan izanik 2001etik erregistratutako datuen bilakaera eta
fidagarritasuna, eta kontuan izanik, era berean, 2005eko datuen salbuespenezko izaera,
2002ko erreferentzia-datuak erabiltzea adierazgarriagoa dela uste da, 2002ko datuekin aldera-
tuz %30 murrizteko helburuarekin.

*2005. urtearekin alderatuz, kolektibo bakoitzerako (Adingabeak, Nerabe-gazteak eta Helduak)
erabilitako biztanleria-datuak 2004ko biztanleria urte horretako eta hurrengoetako hazkuntza-
batezbestekoaren proiekzioan oinarrituz estrapolatuz ezarri dira.

*2005. urtearekin alderatuz, kolektibo bakoitzerako (Adingabeak, Nerabe-gazteak eta Helduak)
erabilitako biztanleria-datuak 2004ko biztanleria urte horretako eta hurrengoetako hazkuntza-
batezbestekoaren proiekzioan oinarrituz estrapolatuz ezarri dira.

*Azken urteotan adierazle honek goranzko joera du. *EAEn biktimadun istripuak murrizten diren
heinean, istripu horietan eman diren faktoreen artean bidearekin lotutako zati proportzionala
geroz eta handiagoa izan da. Hala ere beharrezkoa da ratio hori murrizteko ahalegin bat buru-
tzea, jakitun izanik EAEn biktimadun istripuen guztizkoan portzentaje urria direla.

Helburuen betetze mailaren urteko balorazioan era berean Bide Segurtasunean eragina duten
Bidearen beste faktore batzuen analisia burutuko da. "Bidean burututako jardueren" jarraipena-
ren bitartez.

Aurreko Planarekin alderatuz, Plan honetan TCA delakoen idazkera kentzen da helburu gisa,
kontuan izanik kalkulatzeko metodoaren zailtasuna eta adierazle horren zalantzazko adieraz-
lea, baina TCA delakoen jarraipen bat egitea aurreikusten da, baita bideen hobekuntza, aton-
tze eta mantentze jarduerak fokalizatzeko garrantzia ere, besteak beste, arriskutsuenak diren
bide-tarteetan.

Bide Segurtasuneko Plan Estrategikoan jarduera esparruak hamarrera gehitzea pro-
posatzen da.

Behin helburu orokorrak eta espezifikoak identifikatuta, baita EAEko Bide Segurtasuneko Plan
Estrategikoa 2007-2010 delakoaren jarduera esparruak ere (Bide Hezkuntza, Bide Heziketa,
Komunikazioa eta Ekinaldiak, Zaintza eta Kontrola, Atontzea eta Zerbitzuak, Istripu Osteko
Artapena, Ikerketa Zientifikoa eta Teknikoa, Informazio Sistemak, Hiriko Mugikortasun Segurua,
Trafikoaren Kudeaketa), kapitulu honetan horietako bakoitzaren garapenaren ekintza ildo nagu-
siak ezartzen dira:

5.1  BIDE HEZKUNTZA

Jarduera esparru honen ikuspuntua balore eta jarreretan oinarritutako etengabeko Bide
Hezkuntza sustatzea da, Bide Segurtasuna eta pixkanaka trafiko istripuen murrizpena berma-
tzen duten jokabide eta gaitasunak sortuz.

Esparru honetarako identifikatutako arrakasta faktoreek adierazten dute Bide Hezkuntzak ondo-
koa bete behar duela:

- Gizartea eraldatzeko efektua izan, Bide Segurtasuna gizarte, ekonomia eta osasun
publiko mailan lehentasunezko arazo gisa har dadin lortuz.

- Balio eta jarreretan oinarritu, bidean jokabide eta gaitasun seguruak sortzeko xedea-
rekin.

- Bide Hezkuntza hiru alderdi osagarri eta koordinatutik bideratu: hezkuntza sistema,
familia ingurunea eta gizartea orokorrean.

- Kolektibo bakoitzaren problematikara egokitutako baliabide eta ekintzak eduki, bere-
ziki nerabe-gazteei eta adingabeei arreta eskainiz, baita Bide Hezkuntzako tarteko
eragileei ere, guraso eta hezitzaileei, aipatu kolektiboengan eragiteko duten gaitasu-
narengatik.

- Beste eragile batzuk sartzen saiatu.

EAEn Bide Hezkuntzaren zifren bilakaera kontrolatzea ahalbidetzen duten adierazleak, orokorrean
eta ekintza ildoen arabera definitzen diren urteko adierazleen kalterako izan gabe, ondokoak dira: 

- Kolektibo ezberdinentzat eratutako Bide Hezkuntzako material kopurua: Adingabeak,
Gazteak eta Irakasleak.

- Sartzen den pertsona kopurua.

- Sartzen den zentro kopurua.

- Kolektibo bakoitzarentzat garatutako Bide Hezkuntzako jarduera kopurua.

- Bide Hezkuntzako jardueretan parte hartzen duten eragileen kopurua.

Bide Hezkuntzako esparrua funtsean ekintza ildo jakin batzuetan zehazten da, ondoko kolekti-
boengan eragiten dutenak:

Adingabeak

Esparru honen ekintzak hiru ekintza ildoren bitartez egituratzen dira:

Bide Hezkuntza eskola-programan pixkanaka sartzea: Adin tarte bakoitzerako
diseinatutako edukien artean jarraipen bat emanez, Eusko Jaurlaritzako hezkuntza
departamentuarekin lan koordinatua lortuz eta bereziki Bigarren Hezkuntzan gai
honi eskainitako tratamenduan sakonduz. Ekintza ildo hori jarduera esparru honen
garapenerako trakzio-elementu gisa identifikatu da. Nabarmentzekoa da BSPE
2007-2010 delakoan lehentasun gisa hartzea EAErako Bide Hezkuntzaren eredu
bat zehaztea.

Adinaren arabera egokitutako material didaktikoa, eguneratua, erabilgarria eta ele-
biduna eratzea eta banatzea: Bide Segurtasunaren Plan Estrategikoa 2007-2010
delakoan beharrezkoa da eratutako materialak behar bezala diseinatu eta itzultzen
direla, etengabe eguneratzen direla eta era eraginkorrean ustiatzen direla ziurta-
tzea eta kontrolatzea lehentasun bat dela pentsatzen jarraitzea, xede den kolekti-
boaren eskura geratuz.

Aurreko bi ildoei dagokienez osagarriak diren jarduera puntualak diseinatu eta
garatzea: Beharrezkoa da Bide Hezkuntzaren jarduera esparruan Adingabeen
kolektiboarentzat oinarrizko bi ildoak osatzen dituzten jarduera puntualak garatzen
jarraitzea, sustatu nahi dituzten balio eta jarrera seguruetan oinarrituz.

Nerabe-gazteak

Oinarrizko hiru jarduera esparruren bitartez garatzen da:

Bide Hezkuntza araututako Bide Irakaskuntzan: Ekintza ildo hau jarduera esparru
hau garatzeko trakzio-elementu gisa identifikatu da eta beraz, BSPE garatzen den
bitartean zeregin garrantzitsua izango du.

Kolektibo honentzat erakargarriak diren Bide Hezkuntzako ekintza edo jarduerak
diseinatzea eta garatzea, elkarrekintza eraginkorragoa ahalbidetzen duten bide eta
teknologia berriak erabiliz. Horretarako beharrezkoa da Internet sustatzea, gazte
eta nerabeei zuzendutako Bide Hezkuntzaren jarduerak burutzeko. Beharrezkoa
da ekintza erakargarriak identifikatzeko eta kolektibo honengana hurbiltzeko zailta-
suna gainditzeko ahalegin bat egiten jarraitzea. 

Beharrezkoa da elementu erakargarriak eta bere ingurune, gustu eta  zaletasunetatik hurbil
daudenak eskaintzen jarraitzea, nerabe-gazteak bidean jokabide positiboak garatzeko motiba-
tu eta kontzientziatzen dituztenak.

Gurasoak

Gurasoak Bide Hezkuntzaren jarduerak garatzeko helburu-kolektibo izaten jarraitzen dute.
Kolektibo honi zuzendutako Bide Hezkuntzako jarduerak hiru ekintza ildoren inguruan garatzen
dira:

Gurasoen kolektiboa seme-alaben aurren duten erantzukizunari dagokionez sentsi-
bilizatzea: Beharrezkoa da ekintza ildo honetan burututako ahaleginekin jarraitzea
adingabeei mezu berdina komunikatzea lortzeko eta seme-alaben Bide Hezkuntzan
gurasoen konpromisoa sustatzeko.

Gurasoek beren seme-alaben Bide Hezkuntzako jarduera ezberdinetan parte har-
tzea: Garrantzitsua da gurasoen kolektibora zuzendutako Bide Hezkuntzako jardue-
rak soilik sentsibilizaziora ez mugatzea baizik eta antolatutako jarduera ezberdine-
tan elkarrekintza aktibo bat sustatu behar da, bai eskola zentroetan baita kanpoan
ere, adingabeen eta nerabe-gazteen Bide Hezkuntza zuzena indartzea lortzeko.

Bide Hezkuntzaren alorrean dagoen material didaktikoa eskura izatea: BSPE 2007-
2010 delakoan Internet bezalako baliabide berriak erabiltzea planteatzen da gura-
soekin komunikatu eta Bide Hezkuntzaren alorrean eragile aktibo izaten lagunduko
dien material didaktikoen berri eman ahal izateko.

Hezitzaileak

Beharrezkoa da ekintzak garatzea hezitzaileen kolektiboa sentsibilizatu eta kontzientziatzeko.
Horretarako ekintza ildo bakarra garatuko da:

Hezitzaile / begiraleen kolektiboa Bide Hezkuntzaren gainean kontzientziatzea:
Ekintza ildo honek bere baitan hartuko ditu hezitzaileen kolektiboaren kontzientzia-
zioa eta sentsibilizazioa sustatzera zuzendutako ekintza guztiak. Garatuko diren
irakaskuntza eta informazio jarduerek jarraipena emango diete BSPE 2003-2006
delakoan hasitakoei eta funtsean ondoko gaiak landuko dira:

- Orokorrean Bide Segurtasunaren garrantzia.

- Hezitzaileak adingabe eta nerabe-gazteentzat erreferentziazko eragile gisa.

- Hezitzaileen erantzukizuna eskolako bitarteko gisa adingabe eta nerabe-gaz-
teen Bide Hezkuntzan.

Gizartea

Gizartetzat EAEko gizabanakoen multzoa jotzen da. Lehen adierazitakoak osatzen dituzten
ekintza ildoak ondokoak dira:

Hirugarren adinekoen kolektiboaren eta interesgarri diren beste kolektiboen (mi-
nusbaliatuak, etab.) Bide Hezkuntzarako mesedegarri diren jarduerak. Hirugarren
adinekoen artean dagoen harrapaketa kopuru handiarengatik kolektibo hau lehen-
tasunezkoa dela uste da 2007-2010 aldian zehar Bide Hezkuntzaren jarduerak
garatzeari begira.

Lankidetza hitzarmenak udalekin, entitate pribatuekin… Bide Segurtasuneko Plan
Estrategikoa 2007-2010 delakoaren garatu beharrezko hobekuntza alderdi bat
beste eragile batzuekin lankidetza eta udalerrietan jarduera neurriak garatzea sus-
tatzea da. Ekintza ildo hau BSPE 2007-2010 delakoan Bide Hezkuntzaren jardue-
ren trakzio-elementu izango da.

48 48

Plan Estratégico.07.euskera IPAR  9/10/07  12:12  Página 48



5.2 BIDE HEZIKETA

Jarduera esparru honen ikuspuntua gidariek eta gainerako eragileek bidean era seguruan gida-
tzeko beharrezkoak diren gaitasun eta ezagutza teoriko-praktikoak lortzea, hobetzea eta birzi-
klatzea bermatzera zuzendutako Bide Heziketaren ekintzak planifikatzea eta garatzea da.

Esparru honetarako identifikatutako arrakasta faktoreek adierazten dute kontuan hartu beharre-
ko funtsezko elementuetako batzuk direla ondokoak: Bide Heziketan eduki osagarri berriak sar-
tzea, euskararen erabilpena normalizatzea, enpresaren esparrua birziklatzeko inguru gisa eta
profesionalak ez diren gidariak bereziki kontuan hartzea. Halaber, arrakasta faktore garrantzi-
tsu bat izan da BSPE 2003-2006 delakoan zehar beste eragile batzuekin (OSALANekin esate-
rako) burututako elkarlana. Beharrezkoa da 2007-2010 aldian beste eragile batzuk ere sartzen
jarraitzea Bide Heziketa sustatzeko.

EAEn Bide Heziketaren zifren bilakaera kontrolatzea ahalbidetzen duten adierazleak ondokoak
dira: 

- Bide Heziketaren modulu edo ekimen osagarriak eskaintzen dituzten autoeskolen
kopurua.

- Prestatutako irakasle eta zuzendari kopurua.

- Enpresaren mundura zuzendutako Bide Heziketako ekimen / material / instruktore
kopurua.

- Hezitzaileei eskainitako prestakuntza ikastaroen kopurua.

- Prestakuntza prozesu ezberdinetan sartutako eragileen kopurua.

- Bide Segurtasunean prestatzeko ikastaroetan parte hartzen duten boluntarioen kopu-
rua.

- Sentsibilizazio eta bide berreziketako ikastaroetan parte hartzen dutenen kopurua.

Bide Heziketako ekintza guztiak Puntukako Gidabaimenaren ezarpenak baldintzatzen ditu neu-
rri handi batean. 

Bide Heziketako esparrua funtsean ekintza ildo jakin batzuetan zehazten da, ondoko kolekti-
boengan eragiten dutenak:

Gidariak bihurtuko direnak

Gidariak bihurtuko direnei zuzendutako Bide Heziketa hainbat jarduera mota biltzen dituen
ekintza ildo bakar baten bitartez burutzen da:

Gidatzeko lizentzia ezberdinak lortzeko ikastaroak ematea: Ekintza ildo horren
barruan ondoko gaietara zuzendutako jarduerak burutuko dira:

- Ikastaroak pixkanaka Euskarara egokituko dira.

- Bide Heziketaren alorrean teknologia berrien ikerketa eta aplikazioa.

- Autoeskoletan izaera osagarria duten modulu edo ekimen berriak sartzeko
aukera.

Jarduera guztiak esparru arautzaile berritik eta Puntukako Gidabaimenaren ezarpenetik erato-
rritako eskakizunen pean daude.

Profesionalak ez diren gidariak

Kolektibo honi zuzendutako Bide Heziketako jarduerak bi ekintza ildotan egituratzen dira:

Profesionalak ez diren gidari adituen birziklapena eta berreziketa: Puntukako
Gidabaimenaren baldintzapean erabat.  Beharrezkoa da argi eta garbi identifika-
tzea profesionalak ez diren gidarien kolektiboak, baita argi eta garbi zehaztea
burutu behar diren jardueren edukiak eta metodologia ere. Ekintza ildo honetan
ekimen judizialak (Puntukako Gidabaimena) eskainitako berreziketa ikastaroak
ematea sartzen da.

Bide Heziketa enpresan. Beharrezkoa da hori diseinatzerakoan eta planifikatzera-
koan ondoko alderdiak kontuan hartzea:

- Enpresa bakoitzean Bide Segurtasunaren alorrean prestakuntza behar han-
diena duten kolektiboak identifikatzea eta kolektibo horiei lehentasuna ema-
tea.

- Giza baliabideak eta egiaztagarria den kalitatezko prestakuntzarako beha-
rrezkoak diren materialak eskura jartzea. 

- Beharrezkoa da Bide Segurtasuna pixkanaka enpresetan lan arriskuen pre-
bentzioan sartzen jarraitzea.

Arau-hausleentzako berreziketa ikastaroak trafiko arau-hauste jakin batzuetarako
(Puntukako Gidabaimena).

Gidari profesionalak

Profesionalak ez diren gidariengan Bide Heziketaren jarduerak Puntukako Gidabaimenaren
ezarpenak baldintzatzen ditu eta ondoko ekintza ildoetan egituratzen dira:

Garraiolari, polizia agente eta lotutako beste kolektibo batzuen prestakuntza eta
birziklapena.

Enpresan Bide Heziketa (kolektiboei lehentasuna ematea, materiala eratzea eta
instruktoreen esku jartzea).

Prestatzaileen prestakuntza

Ekintza ildo hau Puntukako Gidabaimena indarrean sartzeak baldintzatzen du hein handi ba-
tean.

Beharrezkoa da prestatzaileak birziklatzea eta etengabeko prestakuntza jasotzea. Horregatik,
BSPE 2007-2010 delakoaren lehentasun bat da, kolektibo hori Bide Heziketan funtsezko ele-
mentu bat delako. Kolektibo hau prestatzera zuzendutako ekintza guztiak ondoko ekintza ildoan
egituratzen dira:

Prestatzaileak birziklatzeko eta garraiolariek titulu espezializatuak lortzeko ikasta-
roak ematea (arauen aldaketa berrien gaineko prestakuntza).

5.3  KOMUNIKAZIOA ETA EKINALDIAK

Jarduera esparru honen ikuspuntua da Bide Segurtasuna lehen mailako kezka dela eta gizar-
te, ekonomia eta osasun publikoaren mailan lehentasunezko arazoa, konpondu egin behar
dena. Horretarako, atal honetan sartzen diren ekintzek bide segurtasunarekin zerikusia duen
informazioa zabaldu nahi dute eta erabiltzaile ezberdinak istripuen problematikari buruz jabetu
daitezen lortu, batez ere istripuen alderdi zehatz batzuez, istripu gehiago izatea saihesteko.

Esparru honetarako identifikatu diren arrakasta faktoreek adierazten dute jarduera esparru
honetan xede eta errealitate zehatzei erantzuten dieten Komunikazio eta Ekinaldien jarduera
eta ekimenak jaso behar direla, eta, era berean, eragileen eta lurraldeen arteko koordinazioa
ere ezarri behar dela, zaintza eta kontroleko hainbat neurriren plangintza bateratua indartu.

EAEn Komunikazio eta Ekinaldien zifren bilakaera kontrolatzea ahalbidetzen duten adierazleak
ondokoak dira: 

- Komunikabide bakoitzean urtean ekinaldi ezberdinen bitartez Bide Segurtasunerako
erabilitako minutu kopurua.

- Ekinaldi bakoitzean ematen diren mezuen balorazio-ratioa.

- Ekinaldi bakoitzaren irismen-ratioa.

- Eusko Jaurlaritzako Trafiko Zuzendaritzak antolatutako biltzarren kopurua edo hau
partaide gisa dutenak.

- Ekinaldien eragingarritasun ratioa, hartutako balorazio eta jarraipen tresnen arabera.

- Zuzendariaren eta Zuzendaritzako beste ordezkari batzuen elkarrizketa, prentsaurre-
ko eta komunikabideetan agerpen kopurua.

- Trafikoko orrian erregistratutako sarrera kopurua.

- 902 112 088 zenbakira egindako dei kopurua (herritarraren informazio zuzena).

- Euskadi.net postontzian jasotako kontsulta kopurua (herritarraren informazio zuze-
na).

Esparru honen jarduerak ondoko ekintza ildoen arabera egituratu dira:

Informazioa

Herritarrei, oro har, informazioa emateko diren ekintzak dira, istripuen eta trafikoaren egoeraren
datuen berehalako edo aldizkako datuetan oinarrituak, eta komunikabide ezberdinen bitartez.
Lehentasunezko ekintza ildoa da, non modu osagarrian lehen deskribatutako ekintzak biltzen
diren, BSPE 2007-2010 delakoari buruzko informazioa sustatzera zuzendutako komunikazio
ekintzak.

Informazio esparruak herritarrengandik datozen eskakizunak jasotzen ditu (telefonoz,
Euskadi.net postontziaren bitartez, herritarrekiko zuzeneko komunikazioaren bidez), eta eurak
dira informazioa eskatzerakoan protagonista diren eragileak, ez dira eurei zuzendutako mezu
baten hartzaileak soilik.

Kontzientziazioa

Bide Segurtasuneko Plan Estrategikoa 2003-2006 delakoan zehar burututako kontzientziazio
ekinaldiek arrakasta handia izan dute, eta hasieran hartutako norabidean lanean jarraitu behar dugu. 

Kontzientziazioaren ekintza ildoak gizartea Bide Segurtasunaren problematika zehatzez kon-
tzientziatzera bideratutako ekintzak biltzen ditu. Beharrezkoa da kontzientziazioarekin jarraitzea
adierazitako kolektiboengan antzemandako arazoak direla eta, jarraian aurkeztutako
"Kolektiboa-gaia-komunikabidea" eskeman adierazitako lehentasunen arabera. Beharrezkoa da
aztertzea zeintzuk diren 2007-2010 aldirako komunikabiderik egokienak identifikatutako arazoei
buruz kontzientziatzeko. Edonola ere, egingo diren ekinaldiak, mezu espezifikoa dena delarik,
komunikatu nahi diren baterako balio batzuetatik abiatuko dira, zeinetan EAEko Bide
Segurtasuneko Plan Estrategikoaren politika osoa oinarritzen den.

Ebaluazioa

Bide Segurtasuneko Plan Estrategikoa 2003-2010 delakoaren jarraipen eta ebaluazioaren
ondorioz, Trafiko Zuzendaritzatik burutzen diren komunikazio eta ekinaldien ekintzen jarraipen
eta kontrola ahalbidetzen duten ebaluazio-mekanismoak ezartzea lehentasunezkoa eta presaz-
koa dela erabaki da. Ebaluazio mekanismo honek programatutako ekintzen eraginkortasuna
neurtu behar du eta ondorioak sartzea ahalbidetu.

5.4  ISTRIPU OSTEKO ARTAPENA

Ikuspuntua: Istripua jasan duenari tokian laguntzeko neurri eta zerbitzuak garatzea, ondoko hiru
helburu hauek lortzeko: 

- Istripu baten osteko berehalako ondore eta ondorioak kontrolatzea, norbera eta uki
tuak babesteko neurrien bitartez, babestu, alerta jo eta sorosteko premisapean.

- Trafiko istripuaren osteko ondorioak arintzea, istripuaren tokian jarduten ari diren
baliabideen koordinazioaren eta jarduera eragingarriaren bidez, ingurua normalta-
sunera itzultzea lortu arte.

- Zauritua zuzen eta azkar ospitalera eramatea eta istripuari eta zaurituei buruzko
informazioa behar bezala tratatzea.

Esparru honetarako identifikatutako arrakasta faktoreek adierazten dute, baliabideak koordina-
tzeko dauden eta gaur egun oso garatuta dauden neurrien osagarri, istripu osteko artapenaren
prozesuaren aldi ezberdinetan teknologia sartzea sustatu behar dela, eta istripuaren unean
errepidearen erabiltzaileari informazioa ematea eta pixkanaka lotutako administrazio tramiteak
erraztea kontuan hartu beharreko alderdi garrantzitsuak dira.

Halaber, funtsezkoa da operazio tipikoetarako, esaterako udako irteera- eta itzulera-operazioe-
tarako, Gibraltarko itsasarterantz emigranteen joanerako edo pertsona asko biltzen dituzten eki-
taldi publikoetarako Plan Espezifikoak diseinatzea.

Ekintza ildoak gauzatzeko beste eragile batzuen laguntza izateko beharrak moteldu egin ditu
istripu osteko artapenen jarduerak eta horrek sustapen handia behar du 2007-2010 aldian.

EAEn Istripu Osteko Artapenen esparruaren zifren bilakaera kontrolatzea ahalbidetzen duten
adierazleak ondokoak dira: 

- Larrialdiko deiak erantzuteko denbora batez beste.

- Istripuen kasuan erantzuteko denbora bidearen eta gune geografikoaren arabera.

- Jarduneko eragile taldeei emandako prestakuntza orduen kopurua.

- Jarduten duten baliabideek oharra jasotzen dutenetik istripuaren tokira iristeko behar
duten denbora batez beste, denbora tarte ezberdinetan istripuen ehunekoa kontrola-
tuz.

- Gunea lehengora itzultzeko eta normaltasuna ezartzeko batezbesteko denbora.

"Istripu Osteko Artapenaren" esparruan garatu beharreko jarduerak ekintza ildo jakin batzuen
arabera egituratzen dira:

Alerta eta hasierako sorospena

Alerta eta Hasierako Sorospenak ondoko ekintza ildoak biltzen ditu:

Jendea oro har istripuen artapenean prestatzea. Ekintza ildo honetan ekintza pun-
tualak egin izan dira baina BSPE 2007-2010 delakoaren trakzio-elementutzat jo-
tzen da.

Koordinazio operatiboaren eta giza baliabide eta bitarteko material guztien zen-
troak mantentzea (eragileak etengabe prestatuz eta teknologia berriak sartuz).
Funtsezko ekintza ildoa da eta beharrezkoa da bertan lanean jarraitzea prozesuaren
koordinazio orokorra hobetzeko eta istripuen kasuan ahalik eta azkarren esku har-
tzeko.

Erabiltzaileari ahalik eta lasterren informazioa ematea, bidean gerta litezkeen
gorabeheren gainean. (ekintza ildo hau oso lotuta dago Komunikazio eta
Ekinaldien jarduera esparruarekin).

Laguntza eta Jarduera inguruan

"Laguntza eta Jarduera inguruan" izenburuak ondoko ekintza ildoak biltzen ditu:n:

Istripuaren tokian jarduten duten baliabideak koordinatzea. Istripuaren tokian
laguntzeak duen garrantzia dela eta, ezbeharrak eta istripuak murrizteko helbu-
ruak lortzera begira, garrantzitsua da Bide Segurtasuneko Plan Estrategikoa 2003-
2006an burututako ekintza puntualak sistematizatzea eta erantzuteko denborak
etengabe hobetzea lortzea.

Gunean jarduten duten eragileen baterako prestakuntza teoriko-praktikoa.
Lehentasunezkoa da 2003-2006 aldian burututako ekintzak sistematizatzea esku
hartzen duten eragileen alderdi teknikoei buruzko ezagutzak areagotzeko, eta
azken batean, 2007-2010 Planeko jarduerak eta zaurituei emandako laguntza
koordinatua hobetzeko xedearekin.

Osasuneko Larrialdietako Garraio Sarea babestea trafiko istripuetan zauritutakoek
behar duten laguntza emateko. Beharrezkoa da ekintza ildo honetan jarduten
jarraitzea, jakitun izanik kasu askotan bideak berak oztopatzen duela jardueren
garapena.

Birgaitzea eta Sendatzea

Birgaitzea eta Sendatzeak ondoko ekintza ildoak biltzen ditu:

Informazioa biltzeaz arduratzen diren eragileei etengabeko prestakuntza.
Informazioa biltzen ari diren bitartean beren burua babesteko eta aldi berean infor-
mazioa ondo jasotzeko neurrien gaineko prestakuntza. Funtsezkoa da  benetako
informazioa edukitzea diagnostiko bat egiteko eta EAEn Bide Segurtasunaren ego-
era benetako jarraipena egiteko.

Datuak jasotzea eta aztertzea errazteko baliabideak. Lehentasuneko ekintza ildo
gisa identifikatu da, izan ere, eskura dauden baliabideak ez dira egokienak kasu
guztietan. 

Zauritua ospitalean artatzen ari diren bitartean informazioa jasotzeko era egoki-
tzea, ikerketak egin ahal izateko. Zailtasun bat dago kasu honetan: EAEko ospita-
leen artean ez dago protokolo estandarizaturik.

Ikus daiteke BSPE 2007-2010 delakoak aurreko planak baino ekintza ildo gutxiago dituela, izan
ere Birgaitzea eta Sendatzea izenburupean bildutako ekintza ildo batzuk kendu egin dira uste
zelako Osasunaren alderdiei zegozkiela eta ez Bide Segurtasunaren alderdiei.

5.5  ZAINTZA ETA KONTROLA

Jarduera esparru honen ikuspuntua da errepideen erabiltzaileak trafiko arauak betetzera mol-
datutako bideetako jokabideak lortzen lagunduko duten jarduerak planifikatu eta garatzea, ibil-
gailuetan exijitzen diren segurtasun baldintzak bete daitezen zaintzea, errepideak ondo manten
daitezen laguntzea, eta azkenik, egindako urraketei dagozkien zigorrak eragingarriagoak izan
daitezen laguntzea.

Esparru honetarako identifikatutako arrakasta faktoreek adierazten dute BSPE 2007-2010 dela-
koak Zaintza eta Kontroleko jardueretan lehentasunak ezarri behar dituela, erabiltzaileei, ibilgai-
luei, errepideei eta urraketa motei buruzko arazo zehatzei erantzungo dietenak, lurralde histori-
ko guztietan jardueren garapen homogeneo eta koordinatua ahalbidetzeko, eragile eskudunen
artean jardunbideen eta informazioaren berri elkarri emanez eta koordinatuta aritu, eta jardue-
rak bidearen erabiltzaileen kolektibo guztiei zuzenduz. 

Jarduera esparru honen garapenerako arrakasta faktore bat da eragile gehiago sartzeko beha-
rra, bereziki berezko Zaintza eta Kontroleko jarduerak burutzeko baliabideak dituzten udalerrie-
tan.

EAEn Zaintza eta Kontrolaren zifren bilakaera kontrolatzea ahalbidetzen duten adierazleak
ondokoak dira: 

- Funtsezko arazo bakoitzeko urraketen kopurua (alkohola, gehiegizko abiadura,
segurtasun gailuak).

- Garatutako plan espezifiko bakoitzerako berezko adierazleak.

- Zaintza eta Kontrolaren ardura duten eragileei zuzendutako prestakuntza ekintzen
kopurua.

- Erabiltzaile bakoitzak egindako urraketen kopurua (oinezko, txirrindulari, motor-
gidari edo ibilgailu astun eta arinen gidari), egindako kontrolen kopuruko.

- Guztira ezarritako isunetatik kobratutako isunen ehunekoa, hiri barruko bideetan eta
hiriarteko bideetan eta lurralde historiko bakoitzean egiten direnak bereiztuta.

- Sentsorez kontrolatutako tarteetan batezbesteko abiaduraren murrizpenaren ehune-
koa.

Jarduera esparru hau ondoko ekintza ildoen arabera egituratu da funtsean:

Zaintza eta Kontroleko Plan Espezifikoak

Zaintza eta Kontroleko Plan Espezifikoak diseinatzea, arazo zehatzen gainean, lehentasunez-
ko beharren arabera planifikatuta, hiru lurralde historikoetan era homogeneoan garatuta, orain-
go xedeekin, metodologiarekin eta inplikatutako eragileen jarduera espezifikoekin bat eginda
eta, kasuren batean, eragile ezberdinen elkarlana eta koordinazioa behar izan litekeelarik.
Zaintza eta Kontroleko Planetan sartutako arazoak ondokoak dira:

Abiadura

Kaskoa/segurtasun uhala

Haurrak lotzeko gailuak

Alkohola

Dokumentazioa

Telefono mugikorra

Segurtasun tartea

Ziklomotoreak

Garraiolariak

Eskola garraioa

Oinezko eta txirrindularien zirkulazioa

Operazio bereziak

Oinarrizkoa da gai berriak sartzea BSPE 2007-2010 delakoa aurrera doan heinean.

Ibilgailuetan segurtasun exijentziak betetzea

BSPE 2003-2006 delakoan izenburu honen pean definitutako ekintza ildoak ez dira erabat gara-
tuko, hala ere, lankidetza sendoa mantenduko da Industriarekin ibilgailuen azterketaren espa-
rruan.

Zigorrak

BSPE 2007-2010 delakoan ekintza ildo bakarra ezartzeko beharra ikusi zen, non beharrezkoa
den jarduten jarraitzea, Zaintza eta Kontroleko trakzio-elementu bihurtuz. Ekintza ildo honen
barruan jarduerak araudiaren esparru berriaren baldintzapean daude (Puntukako
Gidabaimena): 

Gai honetan eskudunak diren eragileen arteko koordinaziorako mekanismoak
ezartzea, informazioa pixkanaka sartuz joan dadin.

Baliabideak 

Lehentasunezkoa da baliabide gehiago eta trafikoaren Zaintza eta Kontrolari buruzko presta-
kuntza ematera zuzendutako ekintza ildoak "trakzio-elementuaren" esparru bihurtzea. Ekintza
hauek ondoko ekintza ildoen arabera egituratzen dira: 

Zaintza eta Kontroleko jardueretarako beharrezkoak diren baliabideak, gailuak eta
tresnak pixkanaka sartzea.

Zaintza eta Kontrolaz arduratzen diren eragileak prestatzea, jakintza eguneratze-
ko, araudien berri izateko eta behar dituzten beste kontu batzuetako ikastaroen
bidez (Puntukako Gidabaimena).

5.6  ATONTZEA ETA ZERBITZUAK

Jarduera esparru honen ikuspuntua atontze eta azpiegitura berriak sortzera, horiek kontserba-
tu eta mantentzera eta hobetu eta modernizatzera bideratutako jarduerak garatzea da, erabi-
ltzaileei gero eta errepide sare seguruagoa eskaintzeko.

Esparru honetarako identifikatutako arrakasta faktoreek adierazten dute udalerri ezberdinen
arteko praktika eta esperientziak elkartrukatzea ahalbidetu behar dela, euskal herritarrei errepi-
dearen erabiltzaile bakoitzaren ezaugarri eta beharretara bideratutako azpiegiturak eskaintzen
saiatzeko. Halaber, kontuan hartu behar dira ibilgailu eta erabiltzaile ezberdinen beharrak hiri-
ko eta hiriarteko bideak hobetzera eta modernizatzera bideratutako ekintzetan. 

Arrakasta faktore bat izango da eragile ezberdinen artean esperientziak elkartrukatzea ahalbi-
detzea, bereziki udalerrien artean. Elkartrukatze hori errazagoa izango da mahaietan Eudel
egonda.

EAEn Atontze eta Zerbitzuen esparruko zifren bilakaera kontrolatzea ahalbidetzen duten adie-
razleak ondokoak dira: 

- Azpiegituraren kontserbazio, hobekuntza eta sorkuntzan burututako jardueren kopu-
rua.

- Zenbateko ehunekoa diren, gertarazten dituzten faktoreen artean errepidearekin
zerikusia daukaten faktoreak tartekatzen direneko istripuak: bidearen egoera, obre-
tan edo seinaleztatuta dauden tarteak.

Aurreko Planarekin alderatuta, Plan honetan TCA delakoei dagozkien adierazleak kendu dira,
kalkulatzeko metodoaren zailtasunarengatik eta adierazle horren zalantzazko eraginkortasuna-
rengatik, nahiz eta esparru honetan TCA horien kontrol eta jarraipen bat egingo den lehentasu-
narekin esku hartu behar diren bideko puntuak zehazterakoan.

Jarduera esparru hau ondoko ekintza ildoen arabera egituratu da:

Errepideen kontserbazioa eta mantentzea

Hiri barruko eta hiriarteko bideen kontserbaziorako eta mantentzerako ekintzak garatzea, bidea-
ren erabiltzaile ezberdinen behar eta ezaugarrien arabera:

Hiriarteko bidea

Hiriko bidea

Bideak hobetu eta modernizatzea

Garrantzitsua da ekintza ildo hau atontze eta zerbitzuen jardueren trakzio-elementu bihurtzea,
ibilgailu eta bidearen erabiltzaile ezberdinak kontuan hartuz:

Hiri barruko eta hiriarteko bideak hobetzeko eta modernizatzeko ekintzak garatzea,
bidearen erabiltzaile ezberdinen behar eta ezaugarrien arabera:

- Hobekuntzak ibilgailu mota guztietarako.
- Bidearen erabiltzaile espezifikoei zuzendutako hobekuntzak.

Azpiegiturak eta atontzeak sortzea

Beharrezkoa da ekintza ildo hau garatzen jarraitzea era espezifikoan zeharbideak sartuz (BSPE
2003-2006 delakoan ez zeuden era espezifikoan sartuta).

Hiri barruko, hiriarteko bideetan eta zeharbideetan azpiegiturak eta atontzeak sor-
tzeko jarduerak, ekintza hauek erabiltzaileen segurtasunean duten oihartzunaren
baloraziotik abiatuta:

Azterlanak, Ikerketak eta Araudia

Bidearekin lotutako lehentasunezko elementuen behar eta ezaugarrien gaineko
azterlan eta ikerketak garatzea.

Hainbat araudi sortzea edota egokitzea, egindako ikerketetan aurkitutako arazoei
aurre egiteko, ondoko gaiei dagokienez: bidearen zorua, argiteria, trazatua, segur-
tasun hesiak, etab.

- Bide Segurtasunaren eranskina
- Azterlan espezifikoak

Hainbat araudi sortzea edota egokitzea, egindako ikerketetan aurkitutako arazoei
aurre egiteko.

Atontzea eta Zerbitzuen esparruaren barruan bereziki garrantzitsua da jardunbide hobeak
zabaltzeko beharra bideari dagokionez burutzen diren jarduera mota guztien artean.

5.7  IKERKETA ZIENTIFIKOA ETA TEKNIKOA

Jarduera esparru honen ikuspuntua, jarduera esparru bakoitzean egindako azterlanen eta iker-
kuntzen kalterik gabe eta haien osagarri modura, bide segurtasunaren jarduera esparru guztie-
tan azken teknologia etengabe sartzea sustatzea da, eta gai honetan ari litezkeen eragile guz-
tiak horretan ardurarazi eta parte hartzea, ikerketaren bidez eta azterlanak eginez.

Esparru honetarako identifikatutako arrakasta faktoreek adierazten dute Bide Segurtasunaren
alor guztietan azken teknologia sartzea, bereziki sistema inteligenteei eta informazioa ustiatze-
ko sistemei dagokienez, elementu erabakigarriak direla. Funtsezko arrakasta faktore bat "trafi-
koaren ingeniaritzan" eta istripuen kausalitatean ikertzea izango da.

Nazioarteko proiektu eta ikerketetan elkarlanean aritzea etengabe sustatu beharreko alderdiak
dira, eta esparru honetan arrakasta faktore bat.

EAEn Ikerketa Zientifikoa eta Teknikoaren esparruko zifren bilakaera kontrolatzea ahalbidetzen
duten adierazleak ondokoak dira: 

- Urtero garatutako ikerketa proiektuen kopurua.

- Bide Segurtasunarekin lotutako lankidetza eta ikerketen kopurua. 

- Bide Segurtasunaren esparrura aplikatutako tresna teknologikoen kopurua.

Jarduera esparru hau ondoko ekintza ildoen arabera egituratu da funtsean:

Ikerketa Zientifiko eta Teknikoaren sustapena

Bide Segurtasuneko esparruan aplikatutako teknologia eta berrikuntzak ez dira elementu esta-
tiko bat; esparru honetan burutzen iren aurrerapen zientifiko-teknologikoak oso bizkor burutzen
dira eta etorkizuneko garapenerako arrakasta faktore bat dira. 

EAEko Bide Segurtasuneko Plan Estrategikoa 2007-2010 delakoak eragile ezberdinak Bide
Segurtasunean aplikatutako Ikerketa Zientifiko eta Teknikoaren garrantziaz kontzientziatzera
bideratutako ekintzei lehentasuna ematen die, BSPE 2003-2006 delakoan zehaztu ziren hiru
ekintza ildoei jarraituz:

Informazioa

Azterketa

Aplikazioa

Lankidetzak eta Ikerketak

Ekintza hauek ondoko ekintza ildoen arabera egituratzen dira:

Eskualde, estatu edo nazioarteko proiektuetan lagundu eta parte hartzea.

Istripuen kausalitatearen azterketarekin lotutako ikerketak garatzea.

Tresna Teknologikoak

Bide Segurtasunaren esparruan aplika daitezkeen tresna teknologikoak ezarri eta modu koor-
dinatuan erabiltzea. Tresna teknologiko horiek ezarriz lortu nahi diren helburuek hasitako ildoa
jarraitzen dute eta ondokoak dira:

Trafikoaren kontrola, kudeaketa eta informazioa (Tresna Teknologikoen barruan
bildutakoen artean 2007-2010 aldian zehar lehentasunezko ekintza ildoa).

Istripu osteko artapenaren prozesuaren eta, bereziki, metodologiaren, segurtasun
baldintzen eta istripuen kausalitateari buruzko ezagutzaren koordinazio orokorra
hobetzea.

5.8  INFORMAZIO SISTEMAK

Jarduera esparru honen ikuspuntua da jarduera esparru ezberdinetan behar den informazio
guztia biltzen duten mekanismoak eta tresnak garatzea, Bide Segurtasunaren estrategiaren
zerbitzura jartzeko, eta informazio hori Bide Segurtasunari lotutako arazoak aztertu eta konpon-
tzeko modu eragingarri eta egituratuan kudeatu ahal izateko.

Esparru honetarako identifikatutako arrakasta faktoreek adierazten dute eragile bakoitzak
Planaren xedeei begira egiten dituen jarduerak kontrolatu eta jarraitzea ahalbidetuko duten
neurketa mekanismoen diseinua eta ezarpena nabarmen sendotu beharreko alderdiak direla.

Informazio Sistemen jarduera esparruaren arrakastarako lehentasuneko faktorea Eudelekin
elkarrekintzan aritzea da udalerrien artean informazioa partekatzea ahalbidetzeko.

Beharrezkoa da hiriko nahiz hiriarteko istripuei dagokien informazioari buruzko datuak jaso-
tzean ahaleginak gehitzea. EAEn Informazio Sistemen esparruaren zifren bilakaera kontrola-
tzea ahalbidetzen duten adierazleak ondokoak dira: 

- Bide Segurtasunaren esparru ezberdinetako bakoitzean zenbateraino sartuta da-
goen informazio osoa (istripu-tasa, urraketak, eta abar.).

- Web bidez egindako sarreren eta Interneten bidez eskuragarri dauden txostenen
kopurua.

Jarduera esparru hau funtsezkoa da eta ez da behar adina garatu BSPE 2003-2006 delakoan
zehar. Bide Segurtasunaren Informazio Sistemak era egokienean garatzea lortzeko jarraian
zehaztutako ekintza ildoak funtsezkotzat jotzen dira eta BSPE 2007-2010 behar bezala gara-
tzeko trakzio-elementuak izango dira.

Ekintza hauek ondoko ekintza ildoen arabera egituratzen dira:

Informazio Iturriak 

Jarduera esparru bakoitzean inplikatutako eragile ezberdinek lankidetzarako, infor-
mazioa elkartrukatu eta berdintzeko itunak ezartzea, bideen erabiltzaileek multzoa-
ren, ibilgailuen multzoaren eta bide sarearen egoera eta ezaugarriak eguneratuta
edukitzeko.

Istripu-tasa: Hiriko eta hiriarteko bideetan dauden istripuei buruzko informazioaren
kalitatea eta integrazioa hobetzea eta istripuaren azken ondorioak ezagutzea.

Informazioaren tratamendua

Bide Segurtasuneko Informazio Sistemaren bilakaera teknologikoa, dagoen infor-
mazioari ahalik eta etekinik handiena ateratzeko moduko tresna moderno eta era-
gingarriez baliatuta.

Bide Segurtasunaren arloan aplikatutako neurrien kontrola eta jarraipena ahalbide-
tuko duten adierazleak diseinatu eta sartzea.

Informazioaren ondoriozko produktuak

Bide Segurtasunean erabakiak era informatuagoan eta kontsekuenteagoan har-
tzera zuzendutako produktuak prestatzea: Abiaduren mapa eratzea.

Kasua balitz lortu diren produktuak eguneratu eta argitaratzea.

5.9  HIRIKO MUGIKORTASUN SEGURUA

Esparru honetan ikuspuntua da hiriarteko bideetan eman diren aurrerapenak hiriko eremura iri-
tsaraztea, eskuratutako ezagutza Euskadiko udalerrietara eramanez, ezagutza hori aplikatuta-
ko teknikak hiriko eremuen behar eta baliabide espezifikoetara egokituz, eta EAEko erakundeen
eta eskualdeko udal ezberdinen arteko transmisio eta koordinazio mekanismoak eratuz.

Esparru honetan arrakasta faktoreak Bide Segurtasunaren ezagutza hiriko eremura egokitzeko
gaitasunarekin lotuta daude. Zentzu horretan, beharrezkoa da komunikazio eta koordinazio
mekanismoak ezartzea udalerriekin puntu guztietara Bide Segurtasunaren planen puntu guztiak
igortzeko, eta nagusiki; udaltzainak Bide Segurtasunaren esparruan prestatzea, herritarrak hiri-
ko guneetan ibilgailuen erabilerari buruz kontzientziatzea, Zaintza eta Kontrolaren jardueren
beharrezko ahalegina, eta oinezkoen bide hezkuntza eta azpiegiturak egokitzea diseinuan eta
gauzatzean Bide Segurtasuneko irizpideak aplikatuz.

Esparru honen bilakaera neurtzea ahalbidetuko duten adierazleak ondokoak dira:

Hiriko bideetan harrapatuta hildakoen kopurua.

Bide Segurtasunaren tokiko planak dituzten EAEko Udalen ehunekoa.

Erabiltzaile bakoitzak egindako urraketen kopurua (oinezko, txirrindulari, motor-
gidari edo ibilgailu astun eta arinen gidari), udal esparruan egindako kontrolen
kopuruko.

Jarduera esparru hau ondoko ekintza ildoen arabera egituratu da:

Gidari eta oinezkoen hezkuntza eta kontzientziazioa Bide Segurtasunaren alde.

Hezkuntza eta kontzientziazio jarduerak sustatuz, EAE osoan jarraitutako estrategiarekin bate-
ra, BSPE 2007-2010 delakoan zehaztua dagoena.

Zaintza eta kontrolaren jarduerak hiriko arazoetan aplikatzea eta EAEko zaintza eta
kontrolaren plan bereziarekin lerrokatzea.

Zaintza eta kontroleko jarduerak eta EAEko zaintza eta kontrolaren plan berezia egokituko dira
hiri eremuko jarduerekin lerrokatzeko. Horrela, egun dagoen zaintza eta kontrolaren ereduare-
kiko paraleloa den beste bat sortu beharrean, dagoenarekin lerrokatuko da.

Hiriko mugikortasun seguruaren eta Bide Segurtasunaren irizpideak pixkanaka sar-
tzea hiriko azpiegituren planifikazio eta garapenean.

Udalerriak hiriko mugikortasun seguruaz kontzientziatzera zuzendutako jarduerak, ezagutza
elkartrukatuz eta horiekin Bide Segurtasuna indartuko duten azpiegituren garapenean lankide-
tzan arituz.

Lankidetza eta informazio estatistikoaren elkartrukaketa eta datuak jasotzeko prozesuen
hobekuntza.

Udalerri guztietan benetako informazioa edukitzeko helburuarekin, ekintza ildo honetan EAEko
udalerri guztietan informazio homogeneoa eta aldera daitekeena jasotzeko protokoloak ezar-
tzera zuzendutako jarduerak jasoko dira.

Herritarren partaidetza eta esparruen arteko udal koordinazioa.

Izenburu horrek bilduko ditu udalerriak ekitaldien antolakuntzan, edukien garapenean inplika-
tzea lortzera zuzendutako jarduerak eta Bide Segurtasunean herritarrak ahalik eta gehien inpli-
katzea lortzera zuzendutako era guztietako jarduerak, baita Bide Segurtasunaren jardueretan
udalaren esparru ezberdinen arteko koordinazioa eta lankidetzaren sustapena ere. 

Udalen artean jardunbide hobeak elkartrukatzea.

Etengabeko komunikazio eta koordinazio bideak ezarriko dira EAEko administrazioaren eta
udalerrien artean, inplikatutako udalen tamaina ezberdina eta horietako bakoitzean Bide
Segurtasunaren alorrean dagoen aurrerapena kontuan hartzen dituen eredu bat diseinatuz,
udalen artean jardunbide hobeak elkartrukatzeko mekanismoak sustatuz. 

5.10  TRAFIKOAREN KUDEAKETA

Jarduera esparru honen ikuspuntua trafikoaren kontrol maila handitzeko tresnak sortzea da une
ezberdinetan trafikoaren egoera aurreikusteko beharrezkoak diren tresnak sortuz eta une jakin
batzuetan trafikoaren kudeaketa egoki bat bermatzen duten operatibo bereziak koordinatzeko
gai izanez.

Esparru honetan arrakasta faktoreak aurrez trafiko seguru eta arinago bat ahalbidetzen duten
kudeaketa arloko jarduerak garatzea ahalbidetzen duten teknikak ezartzean datzate. Arrakasta
faktore bat izango da sortutako ezagutza beste eragile batzuek erabiltzea ahalbidetzen duten
prozedurak ezartzea.

Esparru honen bilakaera neurtzea ahalbidetuko duten adierazleak ondokoak dira:

"Ilara-denbora" murriztea.

Burututako operazioen kopurua.

Inplikatutako eragileen kopurua.

Trafiko pilaketa eta istripuen arloan garatutako jardueren eraginkortasuna.

Trafikoaren egoerari buruz igorritako informazioen kopurua, benetako denboran
hainbat bideren bidez (trafiko panelak, web orria...).

Jarduera esparru hau ondoko ekintza ildoaren arabera egituratu da:

Plan eta Operazio bereziak

Epigrafe honek ondokoa biltzen du:

Egoera tipiko eta errepikatuetatik eratorritako arazoei aurrea hartzea ahalbidetzen
duten Planak izatea.

Planak beste administrazioekin elkartzeko puntu gisa erabiltzea, lankidetza eta
etengabeko hobekuntza tresna bat edukiz.

Ezarpen Estrategiak Funtsezko Ekintza batzuk identifikatu ditu, Bide Segurtasuneko
Plan Estrategikoa 2007-2010 delakoa abian jarri eta gauzatzeko lehentasunezkoak
direnak.

BSPE 2007-2010 delakoan planteatutako erronkak lortzeko lehentasunezko gisa funtsezko
ekintza edo trakzio-proiektu batzuk identifikatu dira. Beharrezkoa da argitzea ekintza horietako
bakoitzean ahaleginak egin behar direla eta kontrol-mekanismoak bideratu behar direla, urteko
Jarduera Planetan zehazten diren jarduera zehatzen kalterako izan gabe.

BSPE 2003-2007 delakoan zehar garatu beharreko funtsezko ekintzak ondokoak dira: 

1. Bide Hezkuntza: EAErako Bide Hezkuntzako eredu bat zehaztea.

2. Bide Heziketa: Bereziki azpimarratu behar da Enpresan burutu behar den Bide
Heziketa.

3. Zaintza eta Kontroleko Plan Berezia

4. Errepidea: Bide Segurtasunaren aldeko Atontzea eta Zerbitzuak: Arreta berezia
zeharbideen kudeaketari.

5. Bide Segurtasunerako Komunikazio Estrategia baten diseinu integrala.

6. Informazio Sistema Eraginkorrak:

Iturriak / Bideak / Informazioaren trukea
7. Hiriko Mugikortasun Segurua:

Zirkulazio Kodea errespetatzea

Harrapaketen aurkako borroka
8. Istripuen kausalitatearen ikerketa eta ezagutza.

Kontrol eta Jarraipen Eredua ekintzak kontrolatzea ahalbidetzeko eta BSPE 2007-
2010 delakoan hartutako konpromisoak betetzeko giltzarria da. 

Kontrol eta Jarraipen Eredua Bide Segurtasuneko Plan Estrategikoa 2007-2010 delakoa egoki
garatzeko funtsezko faktorea da, aurreko kapituluetan planteatutako helburuak arrakastaz lortu
ahal izateko.

Kontrol eta Jarraipen Eredu hau aplikagarri zaio bai BSPE 2007-2010 delakoari baita Planaren
aldi bakoitzerako urteko Jarduera Planen garapenari ere.

Bide Segurtasuneko Batzordeko eragile eta kideen parte-hartzea BSPE delakoa gauzatzean
geroz eta sarriago ematen den elementua da. Parte-hartze horrek aberastu egiten du Bide
Segurtasunaren operatiboa, eta Euskadin jarduten duten elkarte eta entitate publiko eta priba-
tuen behar adinako ordezkatzea egotea bilatzen du.

Garrantzitsua da azpimarratzea entitateen parte-hartzea borondatezkoa dela eta parte-hartze
hori aipatu organismo eta entitateek finantzatutako jardueren bitartez garatzen dela. 

Planteatzen den eredua hiru mailatan egituratzen da:

MAILA ESTRATEGIKOA: Eremu orokorra Bide Segurtasuneko Plan Estrategikoa
2007-2010 delakoak markatzen du eta bere garapenak Planaren garapenari ikus-
pen estrategikoa eta globala eman behar dioten izaera erabakitzailea duten era-
kundeen parte-hartzea dakar.

EUSKARRI MAILA: Oinarri gisa jardun behar duten elementu edo tresnak biltzen
ditu, eta Planaren maila estrategiko eta operatiboen artean lotura-elementua da,
bien arteko etengabeko komunikazioa kudeatuz, koordinatuz eta erraztuz, BSPE
2007-2010 delakoaren eta urteko jarduera planen helburuak lortzeko.

MAILA OPERATIBOA: Planaren ekintza ildoak gauzatzeko eta aplikatzeko ardu-
ra duten eragileek osatua.

7.2  PLANAREN KUDEAKETA ETA KONTROL EREDUAREN TRESNAK

EAEko Bide Segurtasuneko Plan Estrategikoa 2007-2010 delakoaren kudeaketa eta kontrolean
inplikatutako tresnen diseinuak aurreko planaren irizpidea mantentzen du eta ezarritako hiru
mailetan sailkatzen dira. Bere definizioari eta lotutako eginkizunei dagokienez, ondokoak dira:

7.2.1  Maila estrategikoa: 

1. Bide Segurtasunaren Batzordearen Osoko Bilkura, dokumentu eta txosten ezberdi-
nen azken onarpenaz arduratzen dena. Erakunde honen eginkizun espezifikoak
ondokoak dira:

- Planaren ezarpenaren kontrol, jarraipen eta ebaluazioari buruzko amaierako
egiaztapena eta onarpena.

- Urte bakoitzeko Jardueren Urteko Memoria eta hurrengo urteko Jarduera Plana
onartzea.

2. Bide Segurtasuneko Batzorde Iraunkorra, EAEko Bide Segurtasuneko Plan
Estrategikoa 2007-2010 delakoaren jarraipen eta balioztapen jardueretan lagun-
tzen duena. Hauek dira, zehazki, erakunde honi esleitu zaizkion eginkizunak:

- Planaren ezarpenaren kontrol, jarraipen eta ebaluazioari buruzko sei hilean behi-
neko eta amaierako egiaztapena eta onarpena.

- EAEko Bide Segurtasuneko Plan Estrategikoa 2007-2010 delakoaren eta urteroko
Jarduera Planaren esparru bakoitzean antzemandako elementu kritikoak hobetu
eta aldarazteko proposamenak sustatu eta balioztatzea.

- Urte bakoitzeko Jardueren Urteko Memoria eta hurrengo urteko Jarduera Plana
egiaztatu eta onartzea.

3. EAEko Bide Segurtasuneko Plan Estrategikoa 2007-2010 delakoaren
Zuzendaritza Batzordea, Eusko Jaurlaritzako Lehendakariordetzako idazkari
nagusiak eta Herrizaingo, Hezkuntza, Garraio, Industria, Osasun eta Justizia
Sailetako sailburuordeek edo beren ordezkariek, zuzendariek, osatua, ikuspegi
estrategiko orokor eta integratua eskaintzen duena. Erakunde honen eginkizun
espezifikoak ondokoak dira:

- Planaren ezarpenaren kontrol, jarraipen eta ebaluazioari buruzko sei hilean behi-
neko eta amaierako egiaztapena eta onarpena.

- Sailen arteko jardueren koordinazioa.

- Urte bakoitzeko Jardueren Urteko Memoria eta hurrengo urteko Jarduera Plana
egiaztatu eta onartzea.

- Jarduera Plana eta kudeaketa eta kontrol eredua hobetzeko eta eguneratzeko
neurrien proposamena.

4. Eusko Jaurlaritzako Herrizaingo Saileko Trafiko Zuzendaritza, EAEko Bide
Segurtasuneko Plan Estrategikoa 2007-2010 delakorako aitzindaritza eta koordi-
nazioa jartzen duena. Erakunde honen eginkizun espezifikoak ondokoak dira:

- EAEko Bide Segurtasuneko Plan Estrategikoa 2007-2010 delakoaren kanpokorako
eleduna eta etengabeko sustatzailea.

- Planaren ezarpenean zehar garatutako lan talde bakoitzak ateratako ondorioak eta
ikuspegi estrategikoa alderatzea, ondokoei dagokienez:

a. Definizio estrategikoa
b. Koordinazio operatiboa
c. Balioztapena

- EAEko Bide Segurtasuneko Plan Estrategikoa 2007-2010 delakoaren eta urteroko
Jarduera Planaren esparru bakoitzean antzemandako elementu kritikoak hobetu
eta aldarazteko proposamenak sustatu eta balioztatzea.

7.2.2  Euskarri maila:

1.  Idazkaritza Teknikoa, Planean sartutako ekintza ildoak eta jarduera zehatzak
kudeatu eta kontrolatzeko behar diren koordinazio, dinamizazio eta analisirako jar-
dueren arduraduna. Erakunde honen eginkizun espezifikoak ondokoak dira:

-  Planifikatutako ekintza ildoak eta jarduera esparru bakoitzari lotutako jarduera
espezifikoak bultzatu eta koordinatzea, diseinuan eta praktikan jartzean erakun-
deen arteko elkarlana sustatuz.

- Planean jasotako ekintza ildoak zenbateraino ezarri eta garatu diren jarraipena
egin eta ebaluatzea, bertan aurreikusitako jarduera espezifikoen kontrolaren bitar-
tez.

- Adierazleen garapenean EAEko Bide Segurtasuneko Plan Estrategikoa 2007-
2010 delakoaren eragingarritasuna neurtzeko behar direnei sostengua ematea
(Informazio Sistemak).

- Urte bakoitzerako finkatutako jarduerei lotutako adierazleak sei hilean behin neur-
tzea.

- Bide Segurtasunaren gau eguneko gaien behatokia, planaren kontu zehatzei apli-
katzekoak diren nazioarteko praktikarik onenak identifikatzea eta aztertzea barne.

- EAEko Bide Segurtasuneko Plan Estrategikoa 2007-2010 delakoan finkatutako
xedeak zenbateraino betetzen diren kontrolatzea.

- Urte bakoitzeko Jardueren Memoria prestatzea, eta tarte horretako Ebaluazioaren
Txostena ere bai.

- Neurri zuzentzaileak bultzatu eta eguneratzea, hurrengo tarteko Jarduera Planean
sartzeko.

- Urteko tarte bakoitzerako Jarduera Planaren dokumentu euskarria prestatzea,
EAEKO Bide Segurtasuneko Batzordeko lan taldeekin egindako lanaren sintesia
egitea.

- EAEko Bide Segurtasuneko Plan Estrategikoa 2007-2010 delakoaren kudeaketa
eta kontrol eredurako hobekuntzak definitzea.

2. Informazio Sistema, maila estrategikoaren eta operatiboaren arteko komunika-
zioa eta elkarrekintza errazteko bitartekoa, bide segurtasunaren estrategiaren zer-
bitzurako mekanismoak eta tresnak jartzera bideratuta egon behar du, gai honi
lotutako arazo nagusien bilakaera ezagutzeko behar den informazio osoa integra-
tuz, eta ondoren informazioa aztertu eta arazoak ebatzi ahal izateko, erabakiak
modu eragingarrian hartuta.

Eusko Jaurlaritzako Herrizaingo Sailaren Trafiko Zuzendaritzak eta bere Estatistika
Zerbitzuak garatutako Informazio Sistema, beraz, EAEko Bide Segurtasuneko
Plan Estrategikoa 2007-2010 delakorako diseinatutako kudeaketa integraleko ere-
duaren euskarri elementurik egokiena izango da, beraz.

Bitarteko edo jarduera esparru honen bidez Bide Segurtasunaren alorrean dauden
informazio iturriak identifikatuko dira, bide segurtasunaren osotasun eta kalitaterik
handienak lortzeko behar diren itunak egingo dira, eta ematen diren datuak ondo
erabiliko dira, jarduera ezberdinen ezarpenaren gaineko ondorio aberasgarriak
ateratzeko eta, azkenik, Bide Segurtasunean erabakiak hartzea erraztuko duen
ondoriozko produktuak modu koordinatuan prestatuko dira.

7.2.3  Maila operatiboa:

1. EAEko Bide Segurtasuneko Batzordetik sortutako Lan Taldeak, EAEko Bide
Segurtasunaren Plan Estrategikoa 2007-2010 delakoaren eta urteroko Jarduera
Planaren lehentasunezko elementuak aztertu eta garatzeko. Erakunde honen
eginkizun espezifikoak ondokoak dira:

- EAEko Bide Segurtasuneko Plan Estrategikoa 2007-2010 delakoaren jarduera
esparru ezberdinak pixkanaka ezartzea.

- EAEko Bide Segurtasuneko Plan Estrategikoan jasotako ekintza ildoak zenbaterai-
no ezarri eta garatu diren aldizka aztertu eta ebaluatzea, urteko Jarduera Planaren
jardueren bitartez.

- Jarduera esparru bakoitzari eta jarduera zehatz bakoitzari lotutako adierazleen
aldizkako neurketa.

- Zuzendu eta eguneratzeko neurriak proposatzea, balioztatu eta gero hurrengo tar-
teko Jarduera Planean sartzeko.

- Planaren ezarpenaren hurrengo tarterako aurreikusitako jarduerak jakinaraztea.

8.1  PLANARI LOTUTAKO BALIABIDE EKONOMIKOAK

Parte hartzen duten eragileak, publikoak nahiz pribatuak, asko direnez, Bide Segurtasuneko
Plan Estrategikoa 2007-2010 delakorako aurrekontu bat zehaztea eragile bakoitzaren aurrekon-
tu-horniduraren baldintzapean dago eta, beraz, zaila da azken aurrekontu bat zehaztea.
Aurreko planaren aurrekontuaren bilakaerak balizko zifren nolabaiteko informazioa eman dieza-
guke, erantsi den taulan jasotzen den bezala.

Bide Segurtasuneko Plan Estrategikoaren esparru bakoitzaren urteroko aurrekontua zehazteko
bada kalkulu eta adierazleen irizpideen eredu bat, inplikatutako eragile guztien artean adostu
zena eta urteroko jarduera plan bakoitzean onetsitako aurrekontuak zehazteko oinarri gisa
balioko duena. Era berean, kontuan hartu behar da aurrekontua partida publiko eta pribatuek
osatzen dutela. Erantsitako taulan jasotzen den bezala, ehunekoen banaketa urtez urte irmo
mantentzen da, nahiz eta etorkizunean eragileen zifra osoa handituz joatea aurreikusten den.

8.1.1  Kostu-Irabazien analisi baterako alderdi orientagarriak

Urteko jarduera planen esleipen ekonomikoa zehazterakoan, baita esleipen horren eraginkorta-
suna ebaluatzerakoan ere, kontuan izan beharreko funtsezko alderdi bat bide segurtasunaren
kostu/irabazi analisia da.

Bideko istripuek eragindako hildako nahiz zaurituak saihesteko zenbat inbertitu behar den eza-
rri ahal izateko oso erabilgarria da ezbeharren kostua zein eta zenbat den jakitea. Hala ere, giza
bizitza diru-terminoetan baloratzeak arazoak dakartza eta aditu askok uko egiten diote gizaki
baten eta berak jasandako lesioek edo heriotzak balio duena kuantifikatzeari. Dena den, beha-
rrezkoa da alderdi hau Bide Segurtasuneko proiektuetan islatzeko.

Trafiko istripuen kostua baloratzeko hainbat metodo daude. Ondokoak dira:

Kalte-ordainen kostua, gizarteari biktimari edo bere senide eta lagunei istripuaren
aurretik zuten egoera berrezartzeko zuzendutako kalte-ordaina zenbat kostatzen
zaion kalkulatzen duena. Aseguru-etxeek balio hori konpentsazio gisa ordaindu
beharreko zenbatekoak kalkulatzeko oinarri gisa erabiltzen dute.

Giza kapitala, gizartearentzat bere kideetako baten heriotzak edo minusbaliotasu-
nak dakarren kostua estimatzen du, gizabanakoak burututako lan- edo produkzio-
denboraren balioa oinarritzat hartuta. Hemen produkzio gordin eta garbiaren gale-
rak eta galdutako urteen balioa hartzen dira kontuan.

Ordaintzeko gertutasuna. Istripuak edo beren ondorio negatiboak saihesteko giza-
banakoa eta gizartea ordaintzeko gertu dauden zenbatekoak.

Bide Segurtasunaren estrategiaren diseinuan oztoporik handiena (kostu-irabaziarekin lotuta)
erabili beharrezko kostuen balorazioaren metodologia zehazterakoan eta zein termino sartu
behar diren erabakitzerakoan dagoen adostasun eza da.

Metodo ezberdinen bitartez lortutako emaitzek zifra ezberdinak eskaintzen dituzte, baina EBk
istripuen kostu sozio-ekonomikoak kalkulatzeko gomendatutakoa ordaintzeko gertutasunarena
da.

COST 313 (Europar Batzordearen txostena Errepideetako istripuen kostu sozio-ekonomikoei
buruz) metodologiaren arabera bideko istripu baten kostuaren elementuak ondokoak dira:

Biktima bakoitzeko: medikuntza-kostuak, errehabilitazio ez-medikoaren kostuak,
gaitasun produktiboaren galera, bestelako kostu ekonomikoak eta giza kostuak.

Istripu bakoitzeko: kalte materiala, kostu administratiboak eta bestelako kostuak.

Ezbeharretatik eratorritako kostu ekonomikoak bi kostu motatan bilduko dira biltze hau orienta-
garria besterik ez da).

Kostu zuzenak: osasun zerbitzuak, errehabilitazioa, produkzio galerak, kalte mate-
rialen kostuak.

Zeharkako kostuak: etxeko zerbitzuetan galerak eta familientzako diru-sarrerak.

Ezbeharrek eta istripuek ondorio garrantzitsuak dituzte. Munduan, 2002an, trafiko istripuetan
hildako biktimen %60 inguru 15 eta 44 urte bitartekoak izan ziren, horrenbestez, ekonomiaren
ikuspuntutik biztanleriaren sektore produktiboenari dagozkionak. (Iturria: OME)

Horretarako OMEk "Zirkulazioak eragindako traumatismoen prebentzioari buruzko munduko
txostena 2004" delakoan trafiko istripuen kostu ezberdinak estimatzen ditu gune geografikoaren
arabera, ondoko taulan agertzen den bezala (kontuan izanik lehen aipatutako faktoreak kontuan
izanik).

Iturria: OME, Zirkulazioak eragindako traumatismoen prebentzioari buruzko munduko txostena 2004.

* = Ipar-Amerika, Australia, Japonia, Zelanda Berria, Mendebaldeko Europa.

Europar Batasuna aurreko laukian adierazitako oso motorizatutako herrialdeen artean dago
Zehazki Europar Batasunean trafikoaren istripuen kostu zuzena edo zeharkakoa 160.000 milioi
eurotan ebaluatu da (NPGren %2). -Iturria: "Gure errepideetan 20.000 bizi salbatzea", Europar
Batasuna-.

Istripuen kostua handia izan arren, Europako Batzordeak onartzen du trafiko istripuen preben-
tzioaren kostua orokorrean horik eragindako kalte pertsonal eta materialen kostu ekonomikoa
baino txikiagoa dela.

Europako Batzordeak 1997an giza bizitzaren balio ofizial gisa milioi bat euroko zifra sartu zuen
Bide Segurtasunari buruzko Kostu-Irabazi analisian; zifra sinboliko hori oraindik mantendu eta
erabili egiten da gaur egun. Praktikan, herrialde bakoitzak bere balio propioa erabiltzen du, Bide
Segurtasuneko politika propioak garatzeko.

Estatu mailan bide segurtasunaren alorrean politiken emaitzak era ekonomikoan kuantifikatzea
ahalbidetzen duten kostu-irabazi analisi asko egin dira. RACEk Espainian biktima bakoitzeko
istripuen unitate-kostuen ondoko xehaketa egin du.

Iturria: RACE 2003.

BSPE 2007-2010 delakoak urtero eta bere memorien bitartez kontuan izan behar du kostu-ira-
bazi analisi hau ekintzen eta erabilitako baliabideen eraginkortasuna baloratzerakoan.

Terminoen glosarioa

BESTELAKO IBILGAILUAK: Animaliek tiratutako ibilgailuak, nekazaritzako ibilgailu eta atoiak,
traktore-gurdiak, obretako makinak, makina militarrak, animaliak eta arestiko definizioetan sar-
tzen ez diren guztiak.

BIDAIARIA: Ibilgailu baten gainean edo barruan doan pertsona oro, gidaria izan gabe.

BIKTIMA: Zirkulazio istripu baten ondorioz hil edo zauritzen den pertsona.

GALTZADATIK IRTETEA: Mugitzen ari den ibilgailua, aurretik kolisio edo talkarik jasan gabe,
bidetik bortizki eta nahi gabe irtetea da, irten ostean talka edo kolisiorik izatea gerta litekeen
arren.

GERTAERA / GORABEHERA: Bidean ibilgailu bati gertatzen zaiona, ibilgailuaren baldintza
mekanikoei eraginez, baina gainerakoan ibilgailuari, pertsonei eta bideari eragiten ez diena.

GIDARIA: Ibilgailu bat daraman pertsona

HARRAPAKETA: Mugitzen ari den ibilgailu batek pertsonak edo animaliak harrapatzea, ibilgai-
luen zirkulaziorako bidean zein bidetik kanpo.

HILDAKOA, 24 ORDURA: Istripuaren ondorioz, istripuan bertan edo hurrengo 24 orduetan
hiltzen den pertsona.

HILDAKOA, 30 EGUNERA: Istripuaren ondorioz, istripuan bertan edo hurrengo 30 egunen
barruan hiltzen den pertsona. Lehenengo hogeita lau orduen barruan hildakoen kopurua kasu
guzien jarraipena eginez zehaztuko da; hogeita hamar egunen buruan hildakoena, tarte horre-
tan izandako zaurituen benetako jarraipena bermatzen den arte, hogeita lau ordura hildakoen
kopuruari, Trafiko Zuzendaritzak gutxienez lau urtean behin, Trafiko eta Bide Zirkulazioko
Segurtasunaren Kontseilu Nagusiaren ikuskaritzapean egingo duen zauritu larrien lagin adie-
razgarriari, benetako jarraipena ondorioztatzeko moduko zuzenketaren faktorea aplikatuz.

IBILGAILU ARINA: Turismoak, turismoen eratorriak, ibilgailu misto moldagarriak, furgoiak,
3.500 kg-tik beherako kamioiak eta atoi arinak.

IBILGAILU ASTUNA: 3.500 kg-tik gorako kamioi eta furgoiak, traktore-kamioiak, erdi-atoiak
eta merkantzien atoiak, eta edozein autobus mota.

IBILGAILUA, BI GURPILEKOA: Bizikletak, ziklomotoreak, motozikletak eta motore-gurdiak
dira.

IBILGAILUA, ZIRKULAZIO ISTRIPUAN INPLIKATUA: Ondoko egoeraren bat edo gehiago
ematen direnean: 

1. Martxan doan ibilgailuak mugitzen ari den ibilgailu, edo bestelako oztopo,
oinezko edo animalia baten aurka jotzea.

2. Kolisiorik izan gabe: 

a. Istripuaren ondorioz, gidaria edota bidaiariren bat hil edo zauritu izana, edo
kalte materialak soilik eragin izana.

b. Ibilgailuak, gidariak edota bidaiariek istripuaren ondorioak zuzenean jasan
gabe, gidariaren edo bidaiariren baten jokabidea istripua eragin duten fak-
toreetako bat izatea.

c. Ibilgailua modu arriskutsuan geldituta edo estazionatuta egotea, istripua
eragin duten faktoreetako bat hori izanik.

d. Gidaria edo bidaiaria, ibilgailura sartzean edo ibilgailutik irtetean, beste ibil-
gailuren batek harrapatu izana, halakoetan bi ibilgailuak istripuan inplikatu-
tako daudelarik.

ISTRIPUA: Ondoko ezaugarriak biltzen dituzten gorabehera guztiak: 

1. Trafikoaren, motordun ibilgailuen zirkulazioaren eta Bide Segurtasunaren
legediaren xede den lurren batean edo zirkulaziorako zabalik dagoen bide
batean, edo gertatu edo hastea. 

2. Gutxienez mugitzen ari zen ibilgailu bat tartean egotea.

3. Horren ondorioz pertsona bat edo gehiago zauritu edo hiltzea, edo kalte
materialak soilik izatea.

ISTRIPUA, BIKTIMEKIN: Pertsona bat edo gehiago hil zein zauritzen direnekoa.

ISTRIPUA, HERIOTZAZ: Gertatu eta hurrengo hogeita lau orduen barruan pertsona bat edo
gehiago hiltzen direnekoa.
ISTRIPUA, KALTE MATERIALEZ SOILIK: Hildako eta zauriturik izan ez denekoa.

KOLISIOA: Motordun ibilgailu, bizikleta edo tiratzeko animalia batek edo gehiagok, mugitzen
ari direla, elkarren aurka bortizki jotzea.

OINEZKOA: Gidari izan gabe, arestiko lerrokadan aipatutako bide eta lurretatik oinez doan per-
tsona oro. Oinezkotzat hartzen dira, era berean, haur edo ezinduen gurditxoei tiraka doazenak,
edo motorerik gabeko beste ibilgailu txikiren batekin doazenak, bi gurpildun ziklo edo ziklomoto-
re bat oinez daramatenak, eta bi gurpildun aulki batean, motordun zein motorerik gabean doa-
zen ezinduak, baita irristailuen edo antzekoen gainean doazenak, lehen esandako bide edo lurre-
tatik. Oinezkoak dira, halaber, motorea konpontzen, pneumatikoak aldatzen edo horren antzeko
lanen bat egiten ari direnak.

TALKA: Automobil batek edo gehiagok, bortizki, beste ibilgailu batzuen edo geldi dauden gau-
zen aurka jotzea.

ZAURITUA: Zirkulazio istripu batean hil ez arren zauri larri edo arinen bat jasan duen pertsona

ZAURITU ARINA: Zirkulazio istripuan zauritu den eta larritzat jotzerik ez dagoen pertsona

ZAURITU LARRIA: Zirkulazio istripuan zauritu den, eta hogeita lau ordutik gorako ospitaleko
egonaldia behar duena.

